CONGREGATIO GENERALIS LXXXIII
18 septembris 1964

Exc.mus PericLEs FELrici, arch. tit. Samosatensis, secretarius Ge-
neralis Ss. Concilii:

Moderatur 83 congregationem generalem em.mus ac rev.mus D.
card. Iulius Dbpfner, arch. Monacensis et Frisingensis.

Attendite, Patres venerabiles! In hac congregatione, distribuentur
Patribus pictacia vehicularia, nempe « francobolli, stamps, timbres,
sellos, Briefmarken », emissa occasione itineris SS. Domini Nostri in
Palaestinam.

Item distribuetur folium quo memoria recolitur Patribus secreta-
riatum administrativum renovasse assecurationem contra calamitates vel
damna. Itaque rogantur Patres ut, si quam calamitatem vel damnum
patiantur — quod Deus averruncet! — notum statim faciant secre-
tariatui administrativo, Ceterum, videbitis omnia in folio quod di-
stribuetur.

In hac congregatione, distribuetur statim etiam relatio super schema
decreti de pastorali episcoporum munere in Ecclesia, de quo schemate
hodie incipiet disceptatio post relationem factam ab exc.mo D. Petro
Veuillot, arch. tit. Constantiensi in Thracia et coad. Parisiensi. In hac
relatione, vos, Patres, invenietis in pag. 8 aliquem textum novum qui
est additus textui quem iam cognoscitis, et est textus qui proponitur
adiiciendus; sed huius textus redactio dabitur etiam folio separato feria
secunda proximae hebdomadae. Vos videre potestis hunc textum no-
vum, non in schemate distributo, sed in relatione mox disttibuenda,
pag. 8, et litteris crassioribus. Proponitur nempe disputationi et di-
sceptationi, :

Durante hac congregatione, pariter, suffragationi subicietur inte-
grum cap. II de Ecclesia, de quo suffragationes partiales heri factae sunt,
tempore opportuno statuendo ab em.mo card. moderatore.

Et nunc lego nomina imprimis eorum Patrum qui verbo uti adhuc

petierunt circa schema de Ecclesia, nempe de cap. VIII, et loquuntur
nomine 70 Patrum. Hi sunt em.mi ac rev.mi DD. cardd. Ioseph Frings,
arch. Coloniensis; Bernardus Alfrink, arch. Ultraiectensis; deinde exc.mus
D. Laureanus Castan, ep. Seguntinus in Hispania.

Hi loquuntur nomine 70 Patrum, itaque loquuntur ad normam novi
Ordinis, nempe additamentorum ad Ovrdinem Concilii.

Postea fiet relatio circa schema de pastorali episcoporum munere in
Ecclesia, et incipiet disceptatio circa hoc schema. Petierunt sermonem
facere em.mi ac rev.mi DD. cardd. Paulus Richaud, arch. Burdigalen-
sis in Gallia; Michaé&l Browne; exc.mi DD. Aloisius Carli, ep. Signi-
nus in Italia; Joannes Rupp, ep. Monoecensis in Monaco; Antonius
Pilddin, ep. Canariensis in Hispania; Armandus Fares, arch. Catacensis
in Ttalia; Fridericus Melendro, arch. Nganchimensis in Sinis; Iacobus
Corboy, ep. Monzensis in Rhodesia Septemtrionali; Maximilianus DrZe-
¢nik, ep. Mariborensis in Iugoslavia; Brian Foley, ep. Lancastrensis in
Anglia; Ioannes Guyot, ep. Constantiensis in Gallia; Fridericus Kaiser,
prael. Caraveliensis in Peruvia; Robertus Lucey, arch. S. Antonii in
Stat. Foed. Americae Sept.; Ioannes McEleney, ep. Kingstonensis in
Tamaica; Ioannes Nuer, ep. tit. Phatanensis in Aegypto; Henricus Com-
pagnone, ep. Anagninus in Italia; Nicolaus Margiotta, arch. Brundusi-
nus in Ttalia; Agnellus Rossi, arch. Rivi Nigri in Brasilia.

PATRUM ORATIONES
(De Ecclesia, cap. VIII)

1 y
Em.mus P. D, IOSEPH carp. FRINGS
Archiepiscopus Coloniensis

Venerabiles Patres,

Ad schema Marianum, ut exspectabatur, multae variae et inter se
differentes opiniones in aula prolatae sunt.

Schema ipsum, ut mihi videtur, nihil continet quod sit contra veri-
tatern catholicam vel contra jura fratrum nostrorum seiunctorum. Sed
non omnia desideria implet quae comportatae sunt sive a dextris, sive a
sinistris. Sed schema quaerit viam mediam, qua omnes progredi pos-
sint, In hoc sensu est compromissum.

Atqui, ut in hac aula decretum validum gigni possit, requiritur ab-

solute maioritas duarum tertiarum, quam maioritatem adipisci, credo,
non poterimus nisi compromisso facto.

Oro itaque vos, Fratres, humiliter, ut simus omnes parati aliquid
sacrificare de ideis nostris, etsi iustis, et ut, emendatis quibusdam cita-
tionibus Sacrae Scripturae et sublatis quibusdam defectibus, de qui-
bus fuit sermo in hac aula, assentiamur schemati, ut mihi videtur, op-
timo, inter possibilia, et exarato cum multo labore et sudore commis-
sionum competentium et peritorum.

Ut utar verbis S. apostoli Pauli in Epistola huius hebdomadae: ut
simus omnes unanimes, unum corpus, una fides, unus Deus et Pater
omnium, ut et hoc decretum fiat in gloriam Dei et eius, quem misit
in mundum, et in honorem B.mae Virginis Mariae, quam omnes, Patres,
Observatores, Auditores tenerrime amamus. Dixi.

Textus scripto traditus:

Ad schema marianum, sicuti exspectabatur, opiniones variae et valde inter
se differentes in hac aula prolatae sunt.

Sehema ipsum, ut mihi videtur, nthil continet contra veritatem catholicam
nec contra jura fratrum seiunctorum. Sed non implet omnia desideria quae, sive
2 dexttis, sive a sinistris venetunt. Immo quaerit viam mediam, qua omnes pro-
gredi possint. Et in hoc sensu est compromissum,

Atqui, ut in hac aula decretum validum gigni possit, absolute requiritur
malotitas duarum tertiatrum, quam maioritatem, ut puto, adipisci non poterimus
sine compromisso.

Quare humiliter rogo, fratres, ut omnes sint parati aliquid sacrificare de suis
ideis etsi iustis, et, ut emendatis quibusdam citationibus ex Sacra Scriptura et
sublatis quibusdam defectibus, de quibus fuit sermo in aula, assentiamur huic
schemati optimo, ut credo, inter possibilia, exarato cum multo labore et sudore
commissionum competentium et peritorum.

Ut verbis utar apostoli Pauli in Epistola huius hebdomadae, omnes simus una-
nimes, unum corpus, una fides, unus Deus et Pater omnium, ut et hoc decretum
fiat in glotiam Dei et eius, quem misit, et in honorem Deiparae Virginis Mariae,
quam omnes, Patres, Observatores, Auditores tenerrime amamus.

Animadversiones additae:

1. Pag. 5, linn. 21-28. Deest nexus logicus inter diversas sententias hic al-
latas. Nova redactio totius incisi a linn, 21-32 necessaria videtur.

2. Pag. 9, linn. 12-14. Verba « et sicut... diffunditur » omittantur, quia pa-
rallelismus inter ordinem creationis et ordinem gratiae non satis clare tam paucis
verbis explicari potest et ambiguitatibus ansam praebet.

3. Pag. 10, linn. 39s. - pag. 11, linn. 1-3, Verba « Quae Virgo... animari
oportet » omittantur, quia falsum conceptum apostolatus innuunt; apostolatus enim
non ex materno affectu, sed ex continuatione missionis Filii, quae a Pafre pro-
cedit, intelligendus est.

5
Em.mus P, D. BERNARDUS carp. ALFRINK
Archiepiscopus Ultraiectensis

Venerabiles Fratres,

Rogatus a 124 Patribus ex diversis nationibus, ex Africa, ex America
Latina, e Gallia, Germania, Neerlandia, etc., quorum numerus facile
augeri potuisset, si tempus adfuisset, veniam petii ut post clausam di-
sceptationem loqui liceat de cap. VIII de B. Maria Virgine.

Quaedam confusio videtur se manifestasse circa finem et circa
intentionem huius cap. VIII constitutionis de Ecclesia.

Hoc caput non vult loqui de devotione Ecclesiae erga B. Mariam
Virginem, sed fide# Ecclesiae de B. Maria Virgine exponere vult. Non
vult hoc caput opiniones et sententias theologorum vel fidelium expo-
nere quae opiniones forsitan a sat magno numero theologorum et fide-
lium agnoscuntur, dum ab aliis non accipiuntur. Sed vult hoc caput ex-
ponere id cui ab omnibus Ecclesiae catholicae fidelibus adhaereri debet.
Non agitur in hoc capite de eo quod i# Ecclesia opinantur, sed de eo
quod per Ecclesiam docetur et doceri debet. Nos enim i. e. episcopi
omnes Ecclesiae e toto terrarum orbe congregati in Concilium, adiu-
vante Spiritu Sancto, supremam in Fcclesia auctoritatem constituunt in
rebus fidei et morum. Concilii non est descriptionem dare opinionum
quae in Ecclesia inveniuntur. Concilii est econtra statuere quod ab Ec-
clesia ' doceri et nuntiari debet.

Ideoque in hac materia difficulter loqui possumus de minimalismo
aut de maximalismo. Si de devotione loqueremur quae maior aut minor
esse potest, aut de variis opinionibus theologorum et fidelium, tunc
revera distinctionem facere possemus inter maximalistas et minimalistas.
Nunc autem de fide Ecclesiae loquentes et de eo quod ab Ecclesia doceri
debet, solummodo de vera fide Ecclesiae tractamus, quae non maior
aut minor esse potest sed vera tantum,

Sed fortasse dicet quis Concilium nostrum habere finem pastora-
lem, ideoque Concilii esse devotionem Ecclesize erga B. M. V. pro-
movere et augere.

Etiamsi hanc enuntiationem accipimus, oblivisci nequimus funda-
mentum theologicum quod Concilium in hac constitutione huic devo-
tioni mariali Ecclesiae subiicit, revera valorem habere pastoralem, sed
praeprimis valorem doctrinalem, repraesentantem Ecclesiae fidem et in
posterum ut tale a theologis tractabitur,

Ideo Concilium magna cum prudentia et cautela procedere debet.
Non idem videtur valor alicuius documenti Pontificii et valor alicuius
constitutionis conciliaris.

In hac luce exponere liceat quaedam de titulo Mediatricis qui B. Ma-
riae Virgini tribuitur.

Certo certius Mater Domini Divinae Providentiae Consilio in gra-
tiae oeconomia functionem — ut ita dicam — specialem, munus perso-
nale habuit et habet. Hoc Matris Domini munus et officium in n. 53
nostrae constitutionis perpulchre, accurate et fuse enuntiatur et descri-
bitur. |

De hoc munere et de hoc officio nullum est dubium et nulla est
inter nos disputatio.

Sed distingui bene debet inter titulum Mediatricis et rem doctri-
nam, quae per hoc titulum exprimitur.

Et nos omnes scimus titulum Mediatricis esse paulo aptum ad doctri-
nam istam clare exprimendam et multis indigere explicationibus ut ab
omnibus recte intelligatur.

Si de Matre Domini loquimur ut Mediatrice, hoc idem verbum in
sensu quodam adhibetur qui est essentialiter diversus ab illo quo uti-
mur quando nostram fidem in unum et unicam Mediatorem Iesum Chri-
stum profitemur.

Immo in hoc ultimo sensu Mater Domini Mediatrix esse nequit,
quia Christus Dominus Filius Dei et Filius hominis Mediator esse potuit
et fuit ratione unionis hypostaticae, quod fundamentum in Ipso solo
existit. Ideoque cum Sacra Scriptura Ecclesia catholica unum et uni-
cum tantum Mediatorem agnoscit.

Si de Matre Domini ut Mediatrice loquimur, titulus ille in sensu
totaliter diverso adhibetur, ita ut ad rectam intelligentiam multis indi-
geat explicationibus ideoque sat gravem causat confusionem, non tan-
tum inter acatholicos sed etiam inter ipsos catholicos.

Cum gaudio laudamus quod constitutio nostra in n, 53, pag. 203,
valde sobrie et magna cum cautela hunc titulum non adhibet sed no-
minat,

Sed si nosttum Concilium revera vult esse pastorale, quaerere liceat
an talis titulus causans tantas difficultates servari debeat in nostro textu
quia — etsi quasi obiter et cum admonitione valde utili nominatur —
per solam praesentiam in documento conciliari certam accipiet auctori-
tatem; et ex altera parte doctrina ipsa, quae per titulum recte intellectum
exprimitur, in nostra constitutione clare enuntiatur ita ut doctrina
Ecclesiae ex hutus tituli omissione nullum patietur detrimentum.

Consulant sibi Patres an honor B. Mariae Virginis qui nobis om-

nibus ardenter cordi est, revera augeatur per titlum qui inter ca-
tholicos confusionem causat et qui inter fratres nostros seiunctos fa-
cile male intelligitur ita ut separatio potius continuatur et forsitan
augetur quam unio ab omnibus nobis desiderata admovetur.

Forsitan labor erit vere difficilis, immo fere impossibilis, ut textus
constitutionis nostrae qui in commissione de doctrina maxima cura est
confectus, sub hoc respectu modificetur. Sed conscientia nostra nos
movit ut et haec vox in hac aula audiretur, in honorem Dei, in honorem
Domini nostri Iesu Christi et in honorem B. Mariae Virginis. Dixi.

In textu scripto tradito: ' per Ecclesiam.

[Subscripserunt etiam] P. A. Nierman, ep. Groningensis; P. Moots, ep.
Ruremondensis; Al. Jansen, ep. Roterodamensis; W, M. Belkers, ep. Buscodu-
censis; J. v. Dodewaard, ep. Harlemensis; Th. Hendriksen, ep. tit. Eumenensis;
J. Bluyssen, ep. tit, Aetensis; G, Devet, ep. Bredanus; Hermann Schiufele, arch.
Fributgensis; Hermannus Volk, ep. Moguntinus; los. Schrofler, ep. Eystettensis;
Leo Pietsch, ep. tit. Naronensis; Toseph Kostner, ep. Gurcensis; Franciscus Zak,
ep. S. Hippolyti; Ioseph Schoiswohl, ep. Grecensis-Seccoviensis; Toseph M. Reuss,
ep. tit, Sinopensis, aux. Moguntinus; Carolus Gnidinger, ep. aux. Friburgensis;
Carolus Jurgens, arch, Cuschensis; Alctdes Mendéza Castro, ep. Abancaiensis;
Aloisius Rodriguez Pardo, ep. S. Crucis de Sierra; Ignatius Arbulti Poneda, ep.
Huanucensis; E. M. O’Brien, arch. Camberrensis et Gulburnensis; Hugh Boyle,
ep. Joannesburgensis; F. X. Thomas, ep. Geraldionensis; 1.. J. Goody, ep. Bum-
buriensis; Arthur Fox, ep. tit. Rhinocoruritanus; Andreas Pailler, arch. coad.
Rothomagensis; Roger Michon, év. Chattres; Lucien Lebrun, év. Autun; Petrus
Rougé, ep. Nemausensis; Jean Hermil, ep. aux. Augustodunensis; René Boudon,
ep. Mendensis; André Pioger, év. Sées; Antoine M. Cazaux, év. Lucon; L. Volker,
sup. gen. P.A.; Jean de Cambourg, aux, Bourges; Paul Chevalier, év, Le Mans;
Henry Jenny, év. aux. Cambrai; Jacques Guilhem, év. Laval, Roger Johan,
év. Agen; Louis Ferrand, arch, Turonensis; Ioannes Tochey, ep. Maitlandensis;
Mauritius Pourchet, ep. S. Flori; Isidorus Marcus Emanuel, ep. Spirensis; Bern-
hard Schrider, ep. aux. Osnabrugensis; Adolfus G. Schmitt, ep, Bulauaiensis;
Otho Spiilbeck, ep. Misnensis; Gerhard Schaffran, ep. tit. Semneaensis; Ioseph
Gargitter, ep. Bauzanensis-Brixiensis; Helmut Hermann Wittler, ep. Osnabru-
gensis; loseph Ferche, aux. Coloniensis; Toseph Stangl, ep. Herbopolitanus (Wiirz-
burg); Eduardus Schick, ep. tit. Araditanus, aux. Fuldensis; Alfons Kempf, ep. tit.
Limirensis, aux. Wiirzburg; Hugo Aufderbeck, ep. tit. Arcadiensis, aux. Ful-
densis; Toseph Hoffner, ep. Monasteriensis; Henricus Tenhumberg, aux. Mona-
steriensis; Iulius Angerhausen, aux. Essendiensis; Jean Zoa, arch. Yaundé¢; Baud,
év. Berberati; Dalmais, arch. Fort Lamy; Albert Ndongmo, év. Nkongsamba;
Raymond de Lamoureyre, év. Mouila; Thomas Mongo, év. Douala; TFrancois
Cléret de Langavant, ep. tit, Mactaritanus; Paul Ftoga, év. Mbalmayo; L. van
Heijgen, év. Doumé; Henri Veniat, év. Port Archambault; Victor Sartre, arch,
tit. Beroe; Samuel Gaumain, év. Moundou; Amand Hubert, vic. ap. Heliopolis;
Paul Nousseir, arch. Hermopolis; Youhanna Kabgs, év. tit. Cleopatris; Jean
Wolff, arch. Diego Suarez; Theophilus Mbemba, arch. Brazzaville; Alb, I'sishoana,

ep. tit. Abtugni, aux, Diego Suarez; Alfred Pichler, ep. Banjaluka; Pierre Célestin
Nkou, ep. Sangmelima; Pierre Boillon, év, Verdun; Claude Flusin, év. St. Claude;
Paul Ioseph Schmitt, év. Metz; Leo Arthur Elchinger, coad. Strasbourg; Paulus
Schulte, Indianapolitanus; Thomas Drury, ep. Angelianus; Marion Francis Forst,
ep. Dodgopolitanus; William O’Connor, ep. Campifontis in linois; Laurence
Gleen, Crookstonensis; Ernest Primean, Manchester; Jaroslav Gabro, St. Nicholas;
J. Bernard, arch. tit. Are; E. Verhille, év, Potrt-Rousset; J. Fauret, év. Pointe
Noire; G. Cuchetousset, arch. Bangui; J. Vincent, Bayonne; Jean Julien Weber,
arch. ep. Strasbourg; 8. Desmazitres, aux. Bordeaus; Georges Béjot, aux. Reims;
Em. Socquet, arch. tit. Selimbria; Pierre Leclerc, arch. ep. Ségou; Pierre Veuillot,
arch. coad. Parisiensis; G. Jacquot, év. Gap; M. Vial, év. Nevers; André de la
Brousse, év, Dijon; André Rousset, aux. Versailles; Alph. Fresnel, év. Fort
Dauphin; C. Chilouet, év. Farafangana; Charles de Provencheres, arch. Aix: René
Stourm, arch, Sens; G. Leuliet, év. Amiens; 1. Guyot, év. Coutances; Maurice
Rousseau, év. tit. Anoafa; Georges Louis, év. Périgueux; René Kérautret, coad.
Angouléme; Frangois Poirier, arch. Port-au-Prince; P. Tobar Gonzales; Léonard
Fey; Maurice Rigaud, év. Pamiers; G. de Milleville, arch. tit. Gabala; Alfred
Marie, év. Cayenne; J. Ménager, év. Meaux.

3
Exc.mus P. D. LAURFANUS CASTAN

Episcopus Seguntinus-Guadalajarensis

Em.mi ac exc.mi Patres,

Nomine proprio et aliorum plusquam 80 Patrum qui huic voto sub-
scripsere, vehementer doleo quod de postrema hac redactione cap. VIII
const. de Ecclesia ablatus omnino sit titulus ille quo B. Virgo in prae-
cedenti decorabatur, nempe « Mater Ecclesiae ». Quamobrem instanter,
instantius, instantissime peto ut hic titulus restituatur,

Hanc nacti occasionem sensum huius tituli determinare et theolo-
gicam rationem nondum ab aliis propositam exponere opportunum duco.

In n. 6 cap. I huius const. de Ecclesia, pag. 11, inter imagines qui-
bus Ecclesia in Scriptura significatur, adest illa vi cuius vocatur « do-
mus Dei in qua nempe habitat eius familia ».

Tam vero, si Ecclesia Dei familia est, valde convenit ut sit familia
matre non otbata, sed a Deo, provido amore, matre optima ditata. Haec
autem mater est Maria Virgo, quae est velut mater familias Ecclesiae.
Hic est ergo sensus huius tituli quem pro B.ma Virgine vindicamus:
quod mater familias est in domo hominum, hoc S. Maria est in domo
Dei quae est Ecclesia, nec magis nec minus.

Ad munus autem matris familias tria haec pertinent: 1. quod sit
Sponsa Sponsi; 2. quod sit mater filiorum familias; 3. quod sit sedula

curatrix eorum qui etsi non filii aliquo tamen modo ad familiam per-
tinent.

Nunc igitur tres hae conditiones perfecte in Maria adimplentur re-
late ad Eecclesiam, quod ex ipso textu schematis probare intendo.

1. Mariam esse sponsam Spiritus Sancti, qui est velut anima Ec-
clesiae, ab omnibus catholicis admittitur et in eodem hoc capite innuitur
cum dicitur eam esse « sacrarium Spiritus Sancti » (pag. 197). Etenim
sicut Evangelista Lucas ait, castissima metaphora, « Spiritus Sanctus
supervenit in Mariam et virtus Altissimi obumbravit eam », ut inteme-
rata Virgo simul conciperet Filium Caput et filios membra. Adimpletur
ergo prima conditio.

2. Altera conditio pariter adimpletur in Maria, cum sit mater omnium
filiorum in Ecclesia. Ipsa est enim:

a) Mater Christi qui est caput conditorque Ecclesiae, et est eius
mater sensu omnino proprio, etiam physiologico.

b) Est pariter mater supernaturalis omnium christianorum, quia
mater fuit Christi capitis, qui a membris suis separari omnino nequit.
Secus dicendum esset Mariam fuisse matrem monstri, scil. capitis sine
membris. Et est eorum mater praecise quatenus Capiti adhaerent unum
corpus Ecclesiam scil. efformando. Aliunde, praesens redactio huius
capituli hanc ipsam doctrinam admittit, quando in n. 53, pag. 200, per
textum S. Epiphanii, comparatione instituta cum Heva, Matiam « ma-
trem omnium viventium » appellat. Etiam in n. 54, pag. 202, dicitur
« Mater hominum praedestinata ». Similiter in n. 54, pag. 203, chri-
stianos dicit Christi fratres « ad quos gignendos et educandos materno
amore cooperatur » Maria, Adimpletur ergo etiam secunda conditio.

3. Ultima etiam conditio adimpletur in Maria, cum sit sedula cura-
trix eorum qui aliquo modo ad familiam pertinent, nempe illorum ho-
minum qui fide adhuc non sunt illuminati. Hoc asseritur etiam prae-
senti redactione cap, huius VIII, nam in n. 56, pag. 206, affirmatur
Mariam « quae primitiis Ecclesiae precibus suis adstitit, nunc quoque
in omnjum Sanctorum Communione apud Filium suum intercedere,
donec cunctae familiae populorum, sive christiano nomine decorentur,
sive Salvatorem adhuc ignorent, cum pace et concordia in unum popu-
lum... congregentur ».

Si ergo tres hae conditiones adamussim implentur in Maria, teste
ipso textu huius capituli, cur ipsa Ecclesiae Mater non appellatur?

Exponi quidem possent tationes theologicae alize profundiores,
quae tamen forsan non tam evidentes essent et quibusdam difficultati-
bus ansam praeberent. E contra si titulo Matris Ecclesiae, quem pro
Maria vindicamus, sensus nuper expositus datur, nempe Mater fami-

lias in domo Dei quae est Ecclesia, difficultates quae contra hunc
titulum moventur, quas heri in hac aula conciliari magno cum cordis
animaeque dolore audivimus, quae quidem indignae sunt viri qui
theologus vocari velit, plane ruunt; nam non sunt verae difficultates
sed potius scurrilitates quae ad rem non pertinent, ut verbis apo-
stoli utar.

In hac notione, simul salvatur immanentia Mariae in Ecclesia, quia
mater familias plenissime ad familiam pertinet, et simul efus transcen-
dentia, quia mater familias ad familiam pertinet, sed non ut filii, sed
modo omnino altiori,

Similiter, hac supposita notione, dici nequit Mariam esse matrem
sui ipsius, quia ad notionem matris familias pertinet non esse matrem
sui ipsius sed aliorum, nempe in casu nostro, filiorum Eeclesiae,

Simili modo evanescit, ut fumus, ridicula illa difficultas iuxta quam
Maria si Ecclesiae Mater dicatur: « avia esset christianorum ». Mater
familias non est avia filiorum quamvis hi etiam dicantur filii familias:
sunt filii matris simul et filii matris familiae. Si adversariorum argumen-
tum valeret, etiam nos episcopi non Patres sed avi parcecianorum no-
strorum essemus; etenim in capite IIT nostri schematis, iubemur epi-
scopi ut sacerdotes ut filios nostros consideremus (pag. 73) et paulo in-
fra presbyteri iubentur ut tamquam patres curam agant corum quos
spiritualiter baptismo et doctrina genuerunt. Ergo presbyteri sunt pa-
tres, nos vero avi paroecianorum! Hic arguendi modus nihil aliud pro-
bat quam levitatem arguentis.

Ex hoc conceptu pariter evanescunt difficultates quae proponi pos-
sent ex eo quod Mariae tribueretur aliqua potestas supra hierarchiam.
Mater familias etenim non habet, dum vivit caput familiae, iurisdic-
tionem supra illud. Munus matris familias in hac re est temperare et
mollire sua lenitate auctoritatem capitis. Hoc est munus Mariae in Ec-
clesia. Non habet auctoritatem iuridicam in Ecclesia, quae auctoritas
est penes caput invisibile, Christum, aut penes caput visibile, Papam
et hierarchiam. Ad eam pertinet, Filii Iudicis iram iustam mitigare, et
hierarchiam visibilem protegere ac defendere, ac, ut schema nostrum
in n. 54 ait, « materna sua caritate de fratribus Filii sui adhuc peregri-
nantibus et contra peccatum luctantibus curare ».

Denique quod Maria sit Mater Ecclesiae, non secumfert ut sit mater
ompium rerum quae in Ecclesia sunt, sicut mater familias non est mater
omnium qui in domo sunt. Ideo sacra hierarchia non est directe orta a
Maria, sed a lesu. Erga hanc, igitur, quatenus est differens a personis
quae hanc sacram hierarchiam constituunt, Mar’ 1 non est str*:te gene-
trix, sed utique sedula ac benefica curatrix.

His dictis, audite me, Patres conciliares! Si omnes christifideles
sunt filii supetnaturales Maria¢, sine dubio, multo magis hoc titulo deco-
ramur episcopi, qui non sine Mariae intercessione, ad hanc sacram di-
gnitatem sumus evecti. De nobis ergo episcopis, Maria verba illa Isaiae
dicere potest: « Filios enutrivi et exaltavi ». Utinam, propter reiectum
titulum a nobis episcopis in Concilio hoc, Maria Mater nostra nunquam
dicere valeat verba quae in textu supracitato sequuntur: « ... Ipsi vero
spreverunt me »!

Haec postrema verba, nullo modo poterunt applicari Pontifici No-
stro Paulo, qui in hac amplissima Basilica Mariam hoc titule appellavit.
Faxit Deus nos omnes sequi exemplum Beatissimi Patris Pauli in laudem
et gloriam B.mae Matris Mariae! Dixi.

Textus scripto traditus:

Patres conciliares infrascripti, vehementer dolemus quod de postrema hac
redactione cap. VIII const, de Ecclesia ablatus omnino sit titulus ille quo Maria
in praecedenti decorabatur, nempe: « Mater Ecclesiae ».

Ideo enixe petimus ut hic titulus restituatur, Hanc nacti occasionem sensum
minimum huius tituli ivdicare et simul rationem aliquam theologicam pro prae-
fato titulo ex ipso capite exponere opportunum ducimus.

In n. 6 capitis primi, inter imagines quibus Ecclesia in Scriptura significatur,
adest imago illa « domus Dei in qua nempe habitetr eius familia ».

Iam vero, si Ecclesia Dei familia est, valde convenit ut sit familia matre non
orbata, sed a Deo, provido amore, matre optima ditata, Haec autem mater est
Maria Virgo, quae est velut mater familias Fcclesiae.

Ad munus autem matris familias haec pertinent: #) quod sit sponsa sponsi;
b) quod sit mater filiorum familias; ¢) quod sit sedula curatrix eorum qui etsi non
filii aliquo modo ad familiam pertinent.

Tam vero, ) Mariam esse sponsam Spiritus Sancti, qui est velut anima Ec-
clesiae, ab omnibus admittitur et in eodem hoc capite innuitur, cum dicitur eam
esse « sacrarium Spiritus Sancti ». Etenim sicut Evangelium ait castissima meta-
phora, « Spiritus Sanctus supervenit in Maria et virtus Altissimi obumbravit eam »
(Le. 1, 35) ut Maria simul conciperet et Filium Caput, et filios membra.

6) Mariam esse Matrem filiorum in Ecclesia nemo est qui ignoret. Ipsa
est enim;

1. Imprimis Mater Christi, qui est caput et fundator Ecclesiae, et est
eius mater sensu omnino proprio, et physiologico, et hoc est de fide divina et
catholica.

2. Est etiam mater supernaturalis omnium christianorum, quia mater
fuit Christi capitis, qui a membris separari omnino nequit. Secus dicendum esset
Mariam fuisse matrem monstri, scilicet, capitis sine membris. Aliunde, caput no-
strum hoc ipsum admittit quando in n. 53, pag. 200, per textum Sancti Epiphanii,
« comparatione cum Heva instituta », Mariam « matrem omnium viventium » ap-
pellat. Etiam in n. 54, pag. 202, dicitur « Mater hominum praedestinata », Tan-

dem in n. 54, pag. 202, christianos dicit fratres minores Christi « ad quos gignen-
dos et educandos materno amore coopetatur » Maria.

¢) Est etiam, tertio loco, sedula curatrix eorum qui aliquo modo ad fami-
liam pertinent, nempe illorum hominum qui fide adhuc non sunt illuminati, Hoc
asseritur etiam capite nostro, in n. 56, pag. 206, nam in eo affirmatur Mariam
« quae primitiis Ecclesiae precibus suis adstitit, nunc quoque in omnium sancto-
tum communione, apud fillum suum intercedere, donec cunctae familiae populo-
rum, sive christiano nomine decorentur sive Salvatorem adhuc ignorent, cum
pace et concordia in unum pepulum Dei congregentur ».

Hae sunt rationes quae requiruntur et sufficiunt ut Maria Ecclesiae Mater
dici possit.

Exponi quidem possent rationes theologicae et sensus profundiores, quae
tamen forsan non tam ecvidentes essent, nec ab omnibus admitterentur et aliis
difficultatibus non earerent.

Etenim, hoc sensu concesso, difficultates quae ab aliquibus contra hunc titu-
lum moventur, quas heri in aula conciliari magno cum cordis animaeque dolore
audivimus, quae quidem indignae sunt viri qui vere theologus vocari velit, plane
ruunt,

Cum hac notione, simul salvantur et immanentia Marize in Ecclesia, quia
mater familias ad familiam sine dubio pertinet, et simul eius transcendentia, quia
mater familias ad familiam pertinet, sed non ut filia, sed modo altiori.

Similiter, in hac notione, dici nequit Mariam esse sui ipsius Matrem, quia
ad notionem matris familias pertinet praecise non esse matrem sui ipsius, sed
aliorum, nempe filiorum Ecclesiae.

Inde evanescit illa alia difficultas, quod Maria esset « avia christianorum »:
mater familias, etenim, non tantum hoc secumfert, sed omnino excludit.

Mater familias, pariter, non habet, dum vivit familise caput, iurisdictionem
seu auctoritatem in familia quae est penes eum qui caput est familiae: attamen
maxime sua lenitate mollit et temperat auctoritatem capitis, Hoc idem dicendum
de Maria: non habet auctoritatem in Ecclesia quae est penes caput invisibile,
Christum, aut penes caput visibile, Papam et Hierarchiam: nihilominus, ipsa,
utpote mater, Filii Tudicis iram iustam mitigat, et Hierarchiam visibilem protegit
et defendit et « materna sua caritate de fratribus Filii sui adhuc peregrinantibus
et contra peccatum luctantibus curat » {n. 54, pag. 202-203).

Quod autem Matia sit Mater Ecclesiae, non secumfert ut sit mater omnium
retum quae in Ecclesia sunt: sicut mater familias non esse mater omnium quae
in domo sunt. Sic, sacra hierarchia, non est orta directe a Maria, sed a Iesu. Frga
hanc, igitur, quatenus est differens a personis qui hanc sacram constituunt hie-
rarchiam, Maria non est directe mater seu genitrix, sed tantum sedula et benefica
curatrix.

Inde patet, doctrinam hanc de maternitate Mariae erga Ecclesiam, revera in
constitutione de Ecclesia iam contineri. Si ergo doctrina haec adest, cur titulus
hic negatur?

Si omnes christifideles sunt filii supernaturales Mariae, sine dubio, multo
magis hoc titulo decoramur episcopi, qui non sine Mariae intercessione, ad hanc
sactam dignhitatem sumus evecti. De nobis episcopis, proinde, Maria dicere potest:
« Filios enutrivi et exaltavi », Utinam, propter reiectum hunc titulum a nobis

episcopis in Concilio hoc Vaticano II, Mater nostra Maria numquam dicere valeat,
quod in textu supracitato sequitur... « Ipsi vera spreverunt me »,

[Subscripserunt etiam] Gregorius Modrego, arch. Barcinonensis; Secundus
Garcia de Sierra y Mendez, arch. Burgensis; Ludovicus Alonso Mufioyerro, arch.
tit. Sionensis; Casimirus Morcillo Gonzélez, arch. Matritensis-Complutensis; Ioseph
Garcla y Goldaraz, arch, Vallisoletanus; Angelus Temific Saiz, ep. Auriensis;
Ioseph Lecuona, ep. tit. Vagadensis; Felix Romero Menjibar, ep. Giennensis;
Anastasius Granados Garcia, aux. Toletanus; Innocentius Rodriguez Diez, ep.
Conchensis; Toannes Petrus Zarranz y Pueyo, ep. Placentinus in Hispania; Eduar-
dus Martinez Gonzdles, ep. Zamorensis; Antonius Pilddin y Zapidin, ep. Cana-
riensis; Santes Moro Briz, ep. Abulensis; Daniel Llorente y Federico, ep. Sego-
biensis; Aurelius del Pino Gdémez, ep. Illerdensis; Toseph Souto Vizoso, ep. Pa-
lentinus; Emmanuel Moll y Salord, ep. Dertosensis; Raymundus Iglesias Navarri,
ep. Urgellensis; Saturninus Rubio y Montigl, ep. Oxomensis-Sorianus; Maximinus
Romero Lema, ep. tit. Hortensis; Demetrius Mansilla Reoyo, ep. Civitatensis;
Alfonsus Rédenas Garcia, ep. Almeriensis; Raphael Alvarez Lara, ep. Guadi-
censis; Hyacinthus Argaya Goicoechea, ep. Mindonensis; Iacobus Flores; Vincen-
tius Enrique y Tarancén, arch. Ovetensis; Raimundus Masnou Boixeda, ep. Vi-
censis; Antonius Afioveros Atatin, ep. Gadicensis et Septensis; Arturus Tabero
Araoz, ep, Albasitensis; Toseph Bascufiana Llopez, ep. Celsonensis; Franciscus
Peralta y Ballabriga, ep. Victoriensis; Narcissus Jubany, ep, Gerundensis; Em-
manuel Fernandez-Conde, ep. Cordubensis; Abilius del Campo y de la Bércena,
ep. Calaguritanus et Calceatensis; Marcellus Gonzalez Martin, ep. Asturicensis;
Antonius Ona de Echave, ep. Lucensis in Hispania; Franciscus ep.; Angelus Hi-
dalgo Ibafiez, ep. Jacensis; Paulus Barrachina Estevan, ep. Oriolensis-Lucenti-
nus; loseph Paulus Guirpide Beope, ep. Flaviobrigensis; Laurentius Bereciartua
Balerdi, ep. S. Sebastiani; Symphorianus Lucas, vic. ap. Pilcomayo; Leonello Berti,
vic. ap. Luang Prabang; Maturinus Blanchet, ep. Aosta; Ioannes L. Coudert,
vic. ap. Whitehorse; Gerardus Mongeau, prael. n. Cotabato; Paulus Dumouchel,
vic. ap. Keewatin; Lionel Scheflet, vic. ap. Labrador; Ignatius Phakoe, ep. Leri-
bensis; Emmanuel Mabathoana, arch. Maseruensis; Thomas Cooray, arch. Colom-
bensis; Albert Sanschagrin, adm. ap. Amosensis; Leo Deschételets, sup. gen. OMI;
Ioseph Bonhomme, ep. tit. Tulane; Ivo Plumey, ep. Garuensis; Armandus Cla-
baut, ep. tit. Troadensis; J. D. Des Rosiers, ep. Qachasnekensis; Felix Erviti,
praef, ap. de Sahara Hispanico et Ifni; E. Loosdregt, vic. ap. Vientiane; Euge-
nius Beitia Aldazdbal, ep, Santanderiensis; Matthias Sold, ep. tit. Colophonensis;
Petrus Cantero Cuadrado, arch. Zaragoza; Juan B. Velasco, ep. Amoy; Dorotheus
Ferndndez y Ferndndez, coad. Pacensis; Peregrinus de la Fuente, pracl. n, Bata-
nes; lTanuarius Artazcor Lizarraga, adm. ap. El Petén; Gregorius Espiga e Infante,
vic, 2p. Palawan; F. X. Ochoa, ep. tit. Remesianensis; Luis Yafies Ruiz Tagle,
ep. S. Mariae Angelorum; Eloy Tato, ep. tit. Cardicio; Ioannes Hervéds, prael.
Ciudad Real; Emmanuel Llopis Ivorra, ep. Cauriensis-Castrorum Caeciliorum;
Aemilins Benavent Escuin, ep. tit. Cercinitanus, aux. Malacitanus.

Animadversiones additae:

Novimus plane, Patres rev.mi, operosum vestrum laborem magnamque sol-
licitudinem in tot capitibus adparandis. Ne igitur vestrum pondus aggravemus
sine necessitate, unum a vobis petimus, non maghum, non difficile, sed facile
ac votis multorum Patrum conciliarium consentaneum.

Loquimur, Patres clarissimi, de titulo quo B. Maria Virgo in praecedenti
schemate decorabatur, scil, Ecclesiae Matre.

Pro nobis, quidem, melius esset ut in ipsa cap. VIIT schematis de Ecclesia
inscriptione, titulus ille directe adscriberetur, ut antea erat. Attamen, si dissensus
inde oriri timeatur, pro bono pacis, satis nobis fiet si in aliquo loco, v. g. in fine
paragraphi cui titulus « De Maria ut ancilla Domini Redemptoris », affirmetur
factum quod nemo negare valet, nempe, Mariam a multis sanctis, theologis ac
Summis Pontificibus Ecclesiae Matrem appellatam fuisse.

Hoc fieri posset addendo sequentia vel similia verba post lin, 13, pag. 203:
« Qua de causa non modo multi sancti ac theologi, verum etiam plures Romani
Pontifices eam Feclesiae Matrem appellate non dubitarunt ».

In solutione proposita Concilium praefatam doctrinam vt propriam non do-
cet, sed dumtaxat factum nudum agnoscit quod quidem negari neguit, uti constat
ex documentis quae in fasciculo adnexo, page. 5-12 allegantur. Aliunde in tuto
ponitur auctoritas Summi Pontificis qui publice et sollemniter hac de re in aula
conciliari loguutus est.

Si schematis textus de praedicto B. M. Virginis titnlo omnino silet, maiores
difficultates in approbande cabitulo praevideri possunt, et quod magis dolendum
est. forsan inter fideles scandalum ant devotionis diminutio oriri possunt, dum
videant a suis pastoribus pro seipsis titulus « Patris » vindicari {cf. schema de Ec-
clesia, pag. 73. lin. 35, et schema de pastorali episcoporum muneve, pag. 17,
lin. 12) ac titulus Matris erga Ecclesiam Deiparae Virgini negari.

Moderator: Fiet nunc votatio de cap. II schematis de Ecclesia in
universo. Loquetur exc.mus D. secretarius generalis.

Secretarius generalis: Suffragationi Patrum subicitur integrum can. 11T
schematis de Ecclesia, auod inscribitur « de populo Dei », pag. 29. Ita
incipit: « In omni quidem tempore et in oeni esente Deo acceptus est
quicumaue timet eum et operatur iustitiam. Placuit tamen Deo homines
non singulatim, quavis mutua connexione seclusa. sanctificare et salvare,
sed eos in populum constituere, qui in veritate Ibsum agnosceret Ipsiaue
sancte serviret... », et reliqua, usaque ad pae. 39, his verbis: « ... Tta
autem simul orat et laborat Ecclesia, ut in Populum Dei, Corpous Do-
mini et Templum Spiritus Sancti totius mundi transeat plenitudo, et
in Christo, omnium Capite, reddatur universorum Creatori ac Patri
omnis honor et gloria ».

Respondeatis igitur tribus formulis: placet, non placet, placet inxta
modum.

Oui autem suffrasatus est cum placet iuxta modum, tenetur modos
praebere, iuxta iam dicta praecedentibus in congregationibus. Gratias,

Moderator: Transeamus nunc ad disceptationem de schemate de
pastorali episcoporum munere in Ecclesia. Introductionem dabit nunc
em.mus D. Paulus Marella, praeses competentis commissionis, et ad
microphonium accedat exc.mus D. Veuillot, prout relator.

DISCEPTATIO

1. — SCHEMA DECRETI

DE PASTORALI EPISCOPORUM MUNERE IN ECCLESIA *

1.* [ Prooemium]. Christus Dominus, Filius Dei vivi, qui venit
ut salvum faceret populum suum a peccatis ' utque omnes homines san-
ctificarentur, sicut Ipse missus est a Patre, ita et misit Apostolos suos,’
quos ideo sanctificavit, tradens eis Spiritum Sanctum, ut et ipsi glorifi-
carent Patrem super terram et animas salvas facerent, « in aedificatio-
nem Corporis Christi » * quod est Ecclesia.

2. In hac Christi Ecclesia, Romanus Pontifex, successor Petri, cui
oves et agnos suos pascendos Christus concredidit, suprema, plena et
universali in curam animarum, ex divina institutione, gaudet potestate.
Qui ideo, cum ad bonum commune Ecclesiae universae et ad bonum
singularum Ecclesiatum procurandum missus sit, super omnes Ecclesias
ordinariae potestatis obtinet principatum,

Episcopi autem et ipsi, positi a Spiritu Sancto, in Apostolorum lo-
cum succedunt ut animarum pastores,’ atque, una cum Summo Pontifice

* In fasciculi initio legitur: « Ss.mus Dominus Noster Paulus Pp. VI, in
audientia hac die infrascripto impertita, statuete dignatus est ut hoc schema, de
quo in Concilio Oecumenico Vaticano Secundo deliberabitur, ad eiusdem Con-
cilii Patres transmitteretur.

Ex Aedibus Vaticanis, die xxvir mensis Aprilis, annc mMcMLXIV.

Hamietrus Ioannes Card., Cicoenan:
a publicis Ecclesiae negotiis »

Verba, initio singulorum numerorum litteris inclinatis inter uncos [ ] posita,
in redactione definitiva tollentur.

* Ita indicantur loci schematum «De cura animarum » et « De Episcopis
ac de dioecesium regimine » eorumque Appendicum, quae Patribus tradita sunt
ante secundam Sessionem Concilil, in quibus quaestiones in schemate propositae
fusius et plenius pertractantur.

Cf. schema « De cura animarum », nn, 1-6, p. 5.

et sub Fiusdem auctoritate, ad Christi opus perenne reddendum missi 15 [5]

sunt.” Christus enim Apostolis eotrumque successoribus dedit manda-
tum atque potestatem ut docetent omnes gentes, hominesque sanctifica-
rent in veritate atque pascerent. Episcopi itaque, per Spiritum Sanctum
qui datus est eis, veri et authentici effecti sunt fidei Magistri, Pontifices
ac Pastores.

3. Hoc suum episcopale munus, quod per consecrationem episco-
palem susceperunt, Episcopi, sollicitudinis omnium Ecclesiarum par-
ticipes, in communione et sub auctoritate Summi Pontificis exercent
omnes uniti in Collegio seu corpore quoad universam Dei Ecclesiam.

Illud quoque exercent singuli quoad assignatas sibi dominici gregis
partes, unusquisque Ecclesiae peculiaris sibi commissae curam gerens
aut quandoque aliqui coniunctim necessitatibus quibusdam diversarum
Ecclesiarum communibus providentes.

Quare Sacrosancta Synodus, attentis condicionibus hominum con-
sociationis, quae, nostra hac actate, ad novum fertur rerum ordinem,
pressius determinare intendens pastorale Episcoporum munus, haec quae
sequuntur statuit,

Carutr 1 |
DE EPISCOPIS QUOAD UNIVERSAM ECCLESIAM

I — PARTES QUAS HABENT EPISCOPI QUOAD UNIVERSAM ECCLESIAM

4. [Potestatis Collegii Episcoporum exercitium]. Supremam ac ple-
nam potestatem, qua Episcopi coniuncti, corpus seu Collegium episco-
pale constituentes una cum Capite suo Romano Pontifice, in Ecclesiam
pollent, collegialiter exercent in Concilio Oecumenico, in quo convo-
cante aut saltem confirmante Summo Pontifice congregantur, Quare
Episcopi, vi consecrationis et si in communione sunt cum Collegii Capite
et Membris, partem habent in ipso Concilio.

Eandem potestatem collegialem exercent Episcopi etiam per orbem
dispersi, quotiescumque Summus Pontifex, causas magni momenti tra-
ctaturus, eorum iudicium vel suffragium exquirat, aut saltem eorumdem
unitam actionem approbet vel libere recipiat, ita ut verus actus colle-
gialis efficiatur, R

5. [Coetus seu Consilium Centrale]. Cum universale Summi Pon-
tificis munus maiores in dies auxilii et praesidii vires exposcat, Sacrosancti

[7) 15 Concilii Patres magnopere exoptant ut aliqui Episcopi diversatum orbis

regionum, Supremo Ecclesiae Pastori validiorem praestent adiutricem
operam, modis tamen et rationibus opportune statuendis, etiam, si eidem
Summo Pontifici placuerit, in Coetum seu Consilium quoddam conve-
nientes, quo simul significari possit omnium Episcoporum universae
Ecclesiae sollicitudini participatio.’

6.* [Episcopi sollicitudinis omnium Ecclesiarum participes]. Epi-
scopi, qua legitimi Apostolorum successores et Collegii Episcopalis Mem-
bra, cum aliis Episcopis coniunctos semper se sciant atque omnium Ec-
clesiarum sollicitos sese exhibeant, cum ex Dei institutione et prae-
cepto apostolici muneris Ecclesiae una cum ceteris Episcopis sponso-
res sint.” Praesertim solliciti sint de illis orbis terrarum regionibus in
quibus verbum Dei nuntiatum nondum est aut in quibus, praecipue ob
parvum sacerdotum numerum, christifideles in periculo versantur a vitae
christianae mandatis discedendi, immo et ipsam fidem amittendi.

Quare omnibus viribus satagant ut opus propagationis fidei atque
cetera apostolatus opera a fidelibus alacriter sustineantur et promo-
veantur, Insuper curare studeant ut apti praeparentur sacrorum admini-
stri necnon auxiliares tum religiosi tum laici pro missionibus atque re-
gionibus cleri penuria laborantibus. Curent etiam ut, quantum possibile
sit, aliqui ex suis sacerdotibus praedictas missiones vel diceceses adeant,
ibidem sacrum ministerium in perpetuum aut saltem ad praefinitum tem-
pus peracturi,

Prae oculis habeant praeterea Episcopi in usu bonorum ecclesiasti-
corum rationem quoque esse habendam necessitatum non tantum suae
dioecesis sed et aliarum peculiarium Ecclesiarum, quippe quae unius
Ecclesiae Christi sint partes. Attendant denique ad calamitates pro viri-
bus sublevandas quibus aliae diceceses vel regiones laborant.

7.° [Operosa caritas erga Episcopos vexatos]. Maxime illos Sa-
crorum Antistites, qui propter nomen Christi calumniis et angustiis ve-
xantur, in carceribus detinentur, vel suo ministerioc prohibentur, fra-
terno amplectantur animo eosque germana actuosa cura prosequantur,
ut eorum dolores precatione et opera Confratrum leniantur et mulceantur.

® Cf. schema « De cura animarum », n. 11, p, 10; Appendix prima, n. 6,
pp. 40-41 et Appendix secunda, nn. 42-48, pp. 58-60.
v Cf. schema « De cura animarum », n, 11, p. 10.

IT — Eriscorr T AroSTOLICA SEDES

8.° [ Episcoporum in propria dioecesi potestas]. Episcopis, ut Apo-
stolotum successoribus, in dicecesibus ipsis commissis per se omnis com-
petit potestas ordinaria, propria ac immediata, quam exercitium eorum
munetis pastoralis expostulat, firma semper in omnibus potestate quam,
vi muneris sui, Romanus Pontifex habet sibi vel alii Auctoritati causas
reservandi.

Insuper singulis Episcopis facultas fit a lege generali Ecclesiae in
casu particulari dispensandi, quoties id ad bonum spirituale fidelium
conferre fudicent, dummodo agatur de re in qua Sedes Apostolica dispen-
sare solet, nec specialis reservatio a Sede Apostolica sibi vel alii Aucto-
ritati facta fuerit.

9.% [Romanae Curiae Dicasteria]. In exercenda sua in universam
Ecclesiam suprema, plena et immediata potestate, Romanus Pontifex
utitur Romanae Curiae Dicasteriis, quae proinde nomine et auctoritate
illius munus suum explent in bonum Ecclesiarum et in servitium Sacro-
rum Pastorum,

Exoptant autem Sacrosancti Concilii Patres ut haec Dicasteria, quae
Romano Pontifici atque Ecclesiae Pastoribus eximio semper fuerunt au-
xilio, novae ordinationi, necessitatibus temporum magis aptatae, subiician-
tur, praesertim quod spectat eorundem numerum, nomen, competentiam
propriamque procedendi rationem, atque inter se laborum coordina-
tionem.

10.° [ Membra et Officiales Dicasteriorum]. Praeterea cum eadem
Dicasteria ad universalis Ecclesiae bonum sint constituta, optatur ut
eorum Membra, Officiales et Consultores, quantum fieri potest, ex di-
versis Ecclesiae regionibus assumantur ita ut catholicae Ecclesiae officia
seu organa centralia indolem vere universalem prae se ferant.

In votis quoque est ut inter Dicasteriorum Membra cooptentur etiam
aliqui Episcopi praesertim dioecesani, qui mentem, optata ac necessi-
tates omnium Ecclesiarum Summo Pontifici plenius referre valeant.

¢ Cf. schema « De Episcopis », n. 3, p. 6.

¢ Cf, schema « De Episcopis », nn. 4-5, p. 7; Appendix altera, nn. 1-5,
pp. 37-38.

¢ Cf. schema «De Episcopis », nn. 4-5, p. 7; Appendix altera, nn. 1-5,
pp. 37-38.

Denique perutile esse censent Concilii Patres si eadem Dicasteria
laicos, virtute et experientia praestantes, magis audiant, ita ut et ipsi in
rebus Ecclesiae partes sibi congruentes habeant,

Carur 11

DE EPISCOPIS QUOAD ECCLESIAS PECULIARES
SEU DIOECESES

I — Eriscori DIOECESANI

11." [Dioecesis notio et Episcoporum munus in dioecesi ). Dioecesis
est pars quaedam dominici gregis quae Episcopo concreditur, cum ad-
iutorio sui presbyterii pascenda eum in finem ut supernaturaliter ipsa
vivat, crescat atque fructificet, imaginem teferens Unius Sanctae Catho-
licae et Apostolicae Christi Ecclesiae,

Singuli Episcopi, quibus dioecesis in curam peculiarem commissa est,
sub auctoritate Summi Pontificis, tamquam proprii, ordinarii et imme-
diati earum pastores, oves suas in nomine Domini pascunt, munus do-
cendi, sanctificandi et regendi in eas exercentes.

In hoc autem apostolicum munus ita intendant ut non solum ovibus
quae iam Principem Pastorum sequuntur provideant, sed etiam eas Chri-
sto lucrifacere satagant quae aut non sunt ex ovili Christi aut a via Illius
aberraverunt, Quibus enim omnibus succurrere debent, vi sui muneris,
nullis parcentes laboribus donec « in omni bonitate et iustitia et veritate »
tandem omnes ambulent.’

12.° [Episcoporum munus docendi]. In exercendo suo munere
docendi Christi Evangelium, quod praecipuum est eorum officium,’
hominibus proponant imprimis finem supernaturalem quem, in uni-
versa vitae ratione, persequi debent, nempe glorificationem Dei atque
€0 ipso salutem suam aeternam; instrumenta item quae divinitus data
sunt ad felicitatem aeternam consequendam. _

Ostendant insuper res ipsas tetrestres et humanas institutiones, se-
cundum Dei Creatoris consilium, ad hominum profectum plurimum con-
ferre.

Indigitent ideo quanti, iuxta doctrinam Ecclesiae socialem, aesti-

* Cf. schema « De cura animarum », nn. 7-10, p. 7 sq.
® Cf. schema « De cura animarum », n, 8, p. 7; Appendix ptima nn. 1-3,
pp. 37-38; Appendix secunda, nn. 5-15, pp. 46-48.

manda sit persona humana, cum sua libertate et ipsa corporis vita; fa-
milia prolisque procreatio et educatio; civile consortium cum suis le-
gibus et professionibus; labor et otia, artes et technica inventa; pauper-
tas et opum affluentia; rationes denique exponant quibus solvendae sunt
de bonorum materialium possessione, incremento ac recta distributione,
de pace et bello, de fraterna omnium populorum conversatione gravis-
simae quaestiones.”

13.° [Doctrinae christianae proponendae rationes|. Doctrinam chri-
stianam proponere advigilent ratione temporum necessitatibus aptata,
quae scilicet respondeat difficultatibus et quaestionibus quibus maxime
homines premuntur et anguntur. In eadem tradenda, maternam Eccle-
siae sollicitudinem comprobent erga omnes homines, sive fideles sive
non fideles, et peculiari cura prosequantur pauperes et tenuiores, quos
evangelizare misit eos Dominus,

Varia media ad doctrinam christianam annuntiandam adhibere sa-
tagant in hodierno tempote quae praesto sunt, videlicet imprimis prae-
dicationem atque catecheticam institutionem, quae quidem semper prin-
cipem tenent locum, sed et propositionem doctrinae in scholis, in aca-
demiis, conferentiis et coadunationibus omnis generis, necnon efusdem
diffusionem prelo variisque instrumentis communicationis socialis, qui-
bus ad Christi Evangelium nuntiandum uti omnino oportet."

14.° [Catechetica Institutio)]. Advigilent ut catechetica institutio,
quae eo tendit ut in hominibus fides, per doctrinam illustrata, viva fiat
atque explicita et operosa, tum pueris et adolescentibus, tum iuvenibus,
tum etiam adultis sedula cura tradatur, servatis apto ordine atque me-
thodo convenienti materize de qua agitur, sed et indoli, facultatibus et
aetatl auditorum; ut eadem institutio innitatur sacra Scriptura, Tradi-
tione, Liturgia vitaque Ecclesiae.

Curent praeterea ut catechetae ad munus suum rite praeparentur, ita
ut Ecclesiae docttinam plane cognoscant, necnon et leges psychologicas
et disciplinas paedagogicas theoretice et practice addiscant.

15.° [Episcoporum munus sanctificandi]. In exercendo suo mu-
nere Pontificis meminerint Episcopi se plenitudinem petfectionemque

® Cf. ut supra n. 12 (Episcoporum munus docendi).

4 Cf. schema « De cura animarum », nn. 53-59, pp. 34-36; Appendix septima,
nn. 1-39, pp. 113-122,

¢ Cf. schema « De cura animarum », n. 9, pp. 8-9; Appendix secunda, nn. 16-23,
pp. 49-51.

sacerdotii possidere, quam presbytetri, tamquam veri sacerdotes Novi
Testamenti, et diaconi ac ministri varia quidem ratione participant; se
itaque praecipuos Sacramentorum esse dispensatores, sicuti et totius
vitae liturgicae in dioecesi moderatores, promotores et custodes.

Tugiter adnitantur ut christifideles, paschale mysterium intimins co-
gnoscendo ac vivendo per Euchatistiam, unum arctissimum efficiant Cor-
pus, in unitate caritatis Christi.”

Qua perfectores, Episcopi clericorum suotum, teligiosorum et lai-
corum sanctitatem, secundum suam cuiusque peculiarem vocationem,
ptomovere studeant, memores quidem se teneri ad exemplum sancti-
tatis pracbendum, in caritate, humilitate et vitae simplicitate. Ita Eccle-
sias sibi concreditas sanctificent ut in eisdem Ecclesiae universalis sen-
sus plene effulgeat. Idcirco vocationes non tantum sacerdotales, sed et
missionarias ac religiosas quam maxime foveant,

16.° [Episcoporum munus regendi ac pascendi]. In exercendo suo
munere patris ac pastoris, sint Episcopi in medio suorum sicut qui mi-
nistrant,” boni pastores qui cognoscunt suas oves quosque et ipsae
cognoscunt, veri patres qui spiritu dilectionis et sollicitudinis erga om-
nes praestant.

Fidelium necessitates coghoscere tenentur ut eorum bonho pro sua
cuiusque condicione apte consulere queant,

Praecipue sacerdotes suos paterna semper caritate amplectantur,
solliciti eorum conditionum spiritualium, intellectualium et materia-
lium, ut hi sancte pieque vivere atque ministerium suum fideliter ac
fructuose adimplere valeant. Quare institutiones foveant et peculiares
conventus instaurent, in quibus sacerdotes aliquoties congregentur tum
ad longiora peragenda exercitia spiritualia in vitae suae renovationem
tum ad altiorem acquirendam cognitionem ecclesiasticarum disciplina-
rum, praesertim sacrae Scripturae et theologiae, socialium maioris mo-
menti quaestionum, necnon novarum actionis pastoralis rationum,

Operosa miseticordia prosequantur sacerdotes qui in periculo quo-
que modo versantur aut in quibusdam defecerunt.

17.® [Peculiares apostolatus formae]. Sedulo urgeatur officium gquo
tenentur fideles ad varia opera lzicorum apostolatus et actionis catho-
licae participanda vel iuvanda. Associationes quoque promoveantur vel

 Cf. schema «De cura animarum », n. 10, pp. 9-10; Appendix prima, nn. 4-5-11,
pp. 39, 41; Appendix secunda, nn. 24-41, pp. 51-58.

¢ Cf, schema « De cura animarum », nn. 47-52, pp. 30-33; Appendix sexta,
nn. 1-46, pp. 99-110.

foveantur quae finem supernaturalem directe aut indirecte prosequun-
tur, ad petfectiorem scilicet vitam provehendam, aut ad doctrinam chri-
stianam vel incrementum cultus publici promovendum, aut ad fines so-
ciales persequendos, aut ad pietatis vel caritatis opera exercenda.

Variae apostolatus formae recte accommodentur necessitatibus fide-
lium, attentis condicionibus non solum spiritualibus et moralibus, sed
etiam socialibus, demographicis et oeconomicis. Pariter in universa dioe-
cesi vel in efusdem peculiaribus regionibus habeatur omnium operum
apostolatus coordinatio atque intima coniunctio, ita ut unitas dicecesis
clarius eluceat.

18. * [Quorumdam fidelium coetuum singularis sollicitudo]. Pecu-
liaris sollicitudo habeatur fidelium, qui ob vitae condicionem communi
ordinaria parochotrum cura pastorali non satis frui valent aut eadem
penitus carent, uti sunt quamplurimi migrantes, maritimi sicut et aéro-
navigantes, nomades aliique id genus.*

Aptae methodi pastorales promoveantur ad vitam spiritualem foven-
dam eorum qui animi relaxationis causa ad tempus alias regiones petunt.”

19." [Episcoporum a munere renuntiatio]. Cum igitur pastorale
Episcoporum munus tanti sit momenti tantaeque gravitatis, Episcopi
dioecesani aliique in iure ipsis aequiparati, si, ob ingravescentem aeta-
tem aliamve gravem causam, implendo suo officio minus apti evaserint,
enixe rogantur ut, vel sua ipsi sponte vel a competenti Auctoritate invi-
tati, renuntiationem ab officio exhibeant. Competens autem Auctoritas,
si illam acceptaverit, et de congtuenti renuntiantium sustentatione et
de peculiaribus iuribus iisdem recognoscendis providebit.

II — DioceEsiuM CIRCUMSCRIPTIO

20." [ Necessitas recognoscendi dioecesium circumscriptiones]. Ad
proprium dioecesis finem consequendum, oportet ut Ecclesiae natura in
populo Dei ad ipsam dioecesim pertinente perspicue manifestetur; ut
Episcopi munera sua pastoralia in iisdem efficaciter explere valeant; ut
denique populi Dei saluti quam perfectissime fleri potest ministretur.

Id autem postulat sive congruentem finium territorialium dioece-
sium circumscriptionem, sive clericorum opumgque distributionem ra-

* Cf. pag. 63-64.
B Cf. schema « De Episcopis », n. 16, p. 11.
! Cf. schema « De Episcopis », nn. 26-32, pp. 20-21.

[13]

10

15

20

25

30



(14]

10

15

20

25

30

35

3¢ ACTA CONC. VATICANI II — PERIODUS III

tioni consentaneam atque apostolatus exigentiis accommodatam. Quae
omnia non solum clericorum et christifidelium, quorum directe interest,
verum etiam et totius catholicae Ecclesiae in bonum cedunt.

Ttaque, ad dioecesium circumscriptiones quod attinet, mandat Sa-
crosancta Synodus ut, quatenus animarum bonum id exigat, quampti-
mum ad congruam recognitionem prudenter deveniatur, eas dividendo
vel dismembrando vel uniendo, aut ipsarum fines mutando vel episco-
palium sedium aptiorem locum determinando, aut denique, praesertim
si de dioecesibus agatur quae ex maioribus urbibus constant, eas nova
interna ordinatione disponendo.

21." [Regulae servandae]. Haec circumscriptionum recognitio fiat
singulis in casibus, omnibus adiunctis accurate perpensis, iuxta gene-
raliora criteria quae sequuntur.

1} In circumscriptione dicecesana definienda servetur, pro posse,
varietas illa compositionis ipsius populi Dei quae, sive clerum sive di-
versos fidelium coetus quod spectat, multum iuvare potest ad pastoralem
curam efficacius exercendam.

Ob idque, uniuscuiusque dioecesis territorfum nonnisi continuum
pateat, attentis, quantum fieri potest, peculiaribus personarum Jocorum-
ve adiunctis, v. g. demographicis, socialibus, psychologicis, oeconomicis,
geographicis, historicis, Quod autem maximum est, in tuto ponatur
dioecesis unitas organica atque, ad personas officia institutiones quod
attinet, structura et connexio, ad instar corporis apte viventis munereque
suo rite fungentis.

2) Amplitudo territorii dicecesani eiusve incolarum numerus talis
sit generatim ut ipse Episcopus, licet ab aliis adiutus, congrue possit visi-
tationes pastorales peragere, omnia apostolatus opera in dioecesi rite
moderari atque cootdinare, sacerdotes suos necnon et laicos operam in
dioecesanis inceptis impendentes bene cognoscere.

3) Quo denique aptius salutis ministerium in dioecesi exerceri
possit, pro regula habeatur ut unicuique dioecesi clerici, numero et ido-
neitate saltem sufficientes, praesto sint pro rite pascendo populo Dei,
atque iam adsint, aut saltem prudenter praevideantur aliunde non defu-
turae, opes ad personas et institutiones sustentandas, quae pro recto
dioecesis regimine necessariae usu comprobantur.

Hunc quoque in finem, ubi sint fideles diversi ritus, eorum spiritua-
libus necessitatibus Episcopus dioecesanus provideat sive per sacerdotes
aut paroecias eiusdem ritus, sive per Vicarium Episcopalem* aptis fa-

i Cf. schema « De Episcopis », nn. 26-32, pp. 20-21, praesertim n. 31, p. 21.

cultatibus instructum et, si casus ferat, etiam charactere episcopali or- [13]
natum, sive per seipsum diversorum rituum Ordinarii munere fungentem.
Quod si haec omnia, ob rationes peculiares, iudicio Apostolicae Sedis, fieri

non possint, Hierarchia propria pro diversitate rituum constituatur,

Item, in similibus circumstantiis, diversi sermonis fidelibus provi-
deatur sive per sacerdotes aut patoecias eiusdem sermonis, sive per Vi-
carium Episcopalem sermonem bene callentem et etiam, si casus ferat,
charactere episcopali ornatum, sive denique alia opportuniore ratione.

22. % [Conferentiae Episcopalis votum exquirendum’). Ad dioece-
sium immutationes aut innovationes ad normam n. 21 inducendas, 10
salva disciplina Ecclesiarum Orientalium, competentes Conferentiae Epi-
scopales his negotiis pro suo quaeque territorio — ope etiam adhibita
peculiaris Commissionis Episcoporum, si id necessarium videatur —
sedula cura studeant et, auditis Episcopis quorum interest, Apostolicae
Sedi sua vota proponant. 15

III — Eriscoprr DIOECESANI IN MUNERE PASTORALI COOPERATORES

1) Episcopi Coadiutores et Auxiliares.

23.' [ Normae de constituendis Auxiliaribus et Coadiutoribus]. In
regendis dioecesibus, pastorali Episcoporum muneri ita provideatur, ut
bonum dominici gregis semper sit suptema ratio. Quod bonum ut de-
bite procutetur, haud raro Episcopi Auxiliares constituendi sunt, eo
quod Episcopus dioecesanus, vel ob nimiam dicecesis amplitudinem aut 20
nimium incolarum numerum, vel ob peculiaria apostolatus adiuncta aut
alias diversae naturae causas, nequit per semetipsum omnia episcopalia
munia, sicut animarum exigit bonum, adimplere. Imo et aliquando pe-
culiaris necessitas postulat ut in personale Episcopi dioecesani adiuto-
rium constituatur Episcopus Coadiutor. Qui Episcopi Coadiutores et 25
Auxiliares ita congruentibus facultatibus instruendi sunt, ut, salva
semper unitate dioecesani regiminis necnon Episcopi dioecesani aucto-
ritate, eorum actio efficacior reddatur et dignitas, Episcoporum pro-
pria, magis in tuto ponatur.

Iamvero Episcopi Coadiutores et Auxiliares, eo quod in partem 30
sollicitudinis Episcopi dioecesani vocati sunt, ita munus suum exer-
ceant, ut in omnibus negotiis unanima consensione cum ipso procedant. [16]

¥ Cf. schema « De Episcopis », nn. 26-32, pp. 20-21, praesertim n. 32, p. 21.
! Cf. schema « De Episcopis », nn. 6-15, pp. 9-11.

Praeterea obsequium et reverentiam semper exhibeant Episcopo dioe-
cesano, qui et ipse Episcopos Coadiutores vel Auxiliares fraterne dili-
gat atque existimatione prosequatur, :

24.™ [Episcoporum Auxiliarium et Coadiutorum facultates]. Bono
animarum id exigente, ne renuat Episcopus dioecesanus a competenti
Auctoritate unum pluresve Auxiliares expostulare, qui nempe sine iure
successionis pro dioecesi constituuntur.

Quodsi in Litteris nominationis provisum non fuerit, Episcopus
dioecesanus Auxiliarem vel Auxiliares suos saltem constituat Vicarios
Episcopales, ab ipso dumtaxat dependentes, quibus scilicet, vi officii,
in determinata dioecesis parte vel in determinato negotiorum genere,
illa competit potestas, quam ius commune Vicario Generali tribuit.

Nisi aliud a competenti Auctoritate statutum fuerit, cum Episcopi
dioecesani munere non exspirant potestates et facultates quibus Episcopi
Auxiliares a iure instructi sunt. Optandum quoque est ut, sede vacante,
murnus dioecesim regendi, nisi alind graves rationes suadeant, commit-
tatur Episcopo Auxiliari vel, ubi plures sunt, uni ex Auxiliaribus.

Episcopus Coadiutor, qui nempe cum jure successionis nominatur,
ab Episcopo dioecesano Vicarius Generalis semper constituatur. Eidem
autem pleniores facultates in casibus particularibus a competenti Aucto-
ritate concedi poterunt,

Ut quam maxime praesenti ac futuro dioecesis bono faveatur, Epi-
scopus Coadiutus et Coadiutor in rebus maioris momenti mutuo se con-
sulere ne omittant.

2) Curia atque Consilia Dioecesana.

25. [Curiae Dioecesanae ordinatio et Consilii pastoralis institutio].
Inter praecipuos Episcopi cooperatores in regimine dioecesis, illi pre-
sbyteri enumerantur qui eius senatum consiliumve constituunt, ut sunt
capitulum cathedrale, consultorum coetus vel alia consilia, secundum di-
versorum locorum citcumstantias vel indolem.”

Sacerdotes et laici, qui ad Curiam dioecesanam pertinent, sciant se
pastorali Episcopi ministerio adiutricem operam praestare.

* Curia dioecesana ita ordinetur ut aptum insttumentum Episcopo
fiat, non tantum ad dioecesim administrandam, sed etiam ad opera
apostolatus exercenda.

m Cf. schema « De Episcopis », 1. c., praesertim nn, 12, 15 et 8, pp. 10, 11, 9;
« De cura animarum », Appendix prima, n. 5 § 2, p. 40.
® Cf. schema « De cura animarum », Appendix secunda, nn. 37 et 38, p. 57.

Valde optandum est ut in unaquaque dioecesi peculiare instituatur
Consilium pastorale, cui Episcopus dioecesanus ipse praesit et in quo
clerici, religiosi et laici, specialiter delecti, partes habeant, Fuius Con-
silii erit ea quae ad pastoralia opera spectant investigare, perpendere
atque de eis practicas expromere conclusiones,

3) Clerus dioecesanus.

26. [Sacerdotes dioecesani]. In animatum cura procuranda primas
partes habent sacerdotes dioecesani, qui, providi cooperatotes ordi-
nis episcopalis effecti et Ecclesiae peculiari incardinati vel addicti, etus-
dem servitio plene sese devovent, unum constituunt presbyterium atque
unam familiam, cuius pater est Episcopus.

Hinc sacerdotum dioecesanorum necessitudines cum Episcopo vin-
culis potissimum supernaturalis caritatis inniti debent, ita quidem ut
eorum voluntatis consociatio cum Episcopi voluntate pastoralem eorum-
dem actionem reddat uberiorem.

Qua de causa omnes sacerdotes dicecesani uniti inter se sint ideoque
boni spiritualis universae dioecesis sollicitos se praebeant; insuper, me-
mores bona quae occasione officii sacri sibi comparant ad fines Ecclesiae
destinari, attenti sint ad necessitates materiales quoque dioecesis, ad
quas sublevandas, tuxta ordinationem Episcopi, pro posse opes conferant.

27. [Sacerdotes operibus supraparoecialibus addicti]. Inter proxi-
miores Episcopi cooperatores habentur illi sacerdotes, quibus apostola-
tus opera indolis supraparoecialis ab ipso committuntur, sive quoad
determinatum dioecesis territorium, sive quoad speciales fidelium coetus,
sive quoad peculiare actionis genus.

28.° [Parochorum: munera). Praecipua autem ratione Episcopi co-
operatores sunt patochi, quibus, tamquam pastoribus propriis, anima-
tum cura committitur in determinata dioecesis parte sub illius auctori-
tate. In hac autem cura gerenda parochi, cum suis adiutoribus ita munus
docendi, sanctificandi et regendi adimpleant, ut fideles atque communi-
tates paroeciales, tum dioecesis tum totius Ecclesiae universalis membra
revera se sentiant. Parochi practerea meminerint omnes in territorio suae
paroeciae degentes, sive christianos sive non, semper sibi commendatos
esse in Domino.

® In exsequendo munere magisterii, parochorum est: verbum Dei

° Cf. schema « De cura animarum », nn, 13-17, pp. 12-13; Appendix tertia,
nn. 1-2%, pp. 63-76.

P Cf. L c, n 15, p. 12; Appendix tertia, nn. 9-14, pp. 67-69, et Appendix
quarta, nn. 13-18, pp. &0-82.

praedicare omnibus christifidelibus, ut hi in fide, spe et caritate tadicati,
in Christo crescant et communitas christiana illud testimonium carita-
tis reddat, quod Dominus commendavit; * itemque catechetica instru-
ctione fideles ad plenam christianae doctrinae cognitionem ducere, uni-
cuique aetati accommodatam,

* In petficiendo opere sanctificationis, curent parochi ut celebratio
Eucharistici Sacrificii centrum sit et culmen totius vitae communitatis
christianae; itemque adlaborent ut fideles spirituali pabulo pascantur
per piam et devotam Sacramentorum receptionem atque per consciam
et actuosam in Liturgia participationem.

* In officio pastoris adimplendo, parochi cum omnium ovium sint
ministri, vitae christianae incrementum foveant tum in singulis fidelibus,
tum in familiis, tum in associationibus praesertim apostolatui addictis,
tum in universa communitate paroeciali. Domos igitur et scholas visi-
tent; pauperes et infirmos speciali caritate prosequantur; peculiarem
curam de opificibus habeant atque solliciti semper sint ut fideles operi-
bus apostolatus auxilium praestent.

29.° [Parochorum nominatio, amotio et renuntiatio]. Cum mune-
tis paroecialis tota ratio sit bonum animarum, quo facilius et aptius
Episcopus ad provisionem paroeciarum procedere valeat, supprimantur
quaelibet iura praesentationis, nominationis vel reservationis,” salvo
iure Religiosorum.

Eadem suprema ratio prae oculis habenda est quoties de parocho-
rum stabilitate in officio agatur, aut de eorum amotione aut translatione ”

Parochi autem, qui ob ingravescentem aetatem, ab officio rite et
fructuose adimplendo impediuntur, enixe rogantur ut sua ipsi sponte
officii renuntiationem faciant. Episcopus renuntiantibus congruam su-
stentationem provideat.

30." [Paroeciarum erectio et innovationes|. Eadem denique salus
animarum causa sit, qua determinentur aut recognoscantur paroeciarum
erectiones aut suppressiones, aliaeve huiusmodi innovationes, quas qui-
dem Episcopus, propria auctoritate peragere poterit,

@ Cf. L ¢, n 15, p. 12; Appendix tertia, n. 5, p. 63; Appendix quarta,
nn. 6-12, pp. 78-80.

" Cf. L ¢, n 15, p. 12; Appendix quarta, nn. 20-35, pp. 82-87.

* Cf. schema « De cura animarum », n. 16, p. 13; Appendix tertia, nn. 15-29,
pp. 69.75,

t Cf. schema « De Episcopis », an. 33-37, pp. 24, 25; schema « De cura ani-
marum », Appendix secunda, nn. 27-28, pp. 52-33.

4) Religiosi.

31.* [Religiosi et apostolatus opera]. Omnibus Religiosis, quibus
in ils quae sequuntur sodales accensentur ceterorum Institutorum con-
silia evangelica profitentes, iuxta propriam cuiusque vocationem, offi-
cium incumbit impense diligenterque adlaborandi ad aedificationem et
incrementum totius mystici Corporis Christi et in bonum Ecclesiarum
peculiarium.

Hos vero fines promovere tenentur imprimis oratione, expiationis
operibus et propriae vitae exemplo, ad quorum ampliorem aestimationem
et generosius studium Sacrosancta haec Synodus eos magnopere horta-
tur. At, salva indole Religionum quae ex instituto vitam contemplativam
profitentur, ad externa quoque apostolatus opera impensius accedant.

32,7 [Religiosi cooperatores Episcopi in apostolatu]. Religiosi sa-
cerdotes, qui in presbyteratus officium consecrantur ut sint et ipsi pro-
vidi cooperatores ordinis episcopalis, hodie adhuc maiori auxilio Epi-
scopis esse valent, pro ingravescente animarum necessitate. Ideo vera
quadam ratione ad clerum dicecesanum pertinere dicendi sunt, quatenus
in cura animarum atque apostolatus operibus exercendis partem habent
sub sacrorum Praesulum auctoritate.

Etiam alii sodales, sive viri sint sive mulieres, qui et ipsi peculiari
ratione ad familiam dioecesanam pertinent, magnum auxilium sacrae
Hierarchiae afferunt, atque in dies, auctis apostolatus necessitatibus, ma-
gis magisque afferre possunt ac debent.

33. [Principia de apostolatu Religiosorum in dioecesibus]. Ad hoc
autem ut apostolatus opera in singulis dicecesibus concorditer semper
exerceantur atque unitas dioecesanae disciplinae sarta tecta servetur,
haec principia fundamentalia statuuntur:

¥ 1) Episcopos, utpote Apostolorum successores, Religiosi omnes
filiali semper obsequio ac reverentia prosequantur. Praeterea quoties
ad apostolatus opera vocantur ita munia sua exercere tenentur ut Episco-
pis auxiliatores adsint et subsint.” Quin immo Religiosi magno honori
sibi ducant Episcoporum postulationibus votisque prompte ac fideliter
obsequi ut ampliores partes in salutis humanae ministerium suscipiant,

4 Cf. schema « De cura animarum », nn. 19-46, pp. 14-23; Appendix quinta,
nn. 1-14, pp. 91-98.

v Cf. schema « De cura animarum », n. 19, p. 14,

v Cf. schema « De cura animarum », n. 20, p. 15; Appendix quinta, nn. 3-4,
p. 92; nn. 7-8, pp. 93-95.

salva Instituti indole et secundum constitutiones, quae, si necesse sit,
ad hunc finem congrue accommodentur.”

Praesertim, attenta urgenti animarum necessitate atque cleri penu-
ria, Instituta religiosa, quae vitae mere contemplativae non addicuntur,
ab Episcopis advocati possunt ut in variis ministeriis pastoralibus ope-
ram adiutricem impendant; quam operam ut praestent, in paroeciis quo-
que suscipiendis etiam ad tempus, Superiores pro viribus faveant.

* 2) Religiosi autem, in externum apostolatum immissi, spiritu
religionis propriae imbuti semper sint oportet, atque fideles permanere
debent regulari observantiae et subiectioni erga proprios Superiores;
quam obligationem ipsi Episcopi urgere ne omittant,

* 3) Exemptio, qua Religiosi ad Summum Pontificem vel ad
aliam ecclesiasticam Auctoritatem advocantur et ab Episcoporum iutis-
dictione subducuntur, ordinem Institutorum internum potissimum re-
spicit, quo melius in iisdem omnia sint inter se apta et connexa atque
incremento et perfectioni teligiosae conversationis consulatur; ® quin
immo, ut de illis Summus Pontifex disponere possit pro inceptis in
bonum Ecclesiae universae.

Haec autem exemptio non impedit quominus Religiosi in singulis
dioecesibus Episcoporum iurisdictioni subsint, prout horum pastorale
munus perfungendum et animarum rite ordinanda curatio requirunt.”

* 4) Omnes Religiosi, exempti et non exempti, Ordinariis lo-
corum subduntur in iis quae ad publicum exercitium cultus divini, ad
curam animarum, ad sacram praedicationem populo tradendam, ad chri-
stifidelium, praesertim puerorum, catecheticam institutionem et litur-
gicam efformationem, ad varia apostolatus opera necnon ad status cle-
ricalis decorem spectant. Pariter tenentur servare ea omnia quae Epi-
scoporum Concilia aut Conferentiae ab omnibus servanda legitime edi-
xerint.

* 5) Inter varia Instituta religiosa atque inter eadem et clerum
dioecesanum, ordinata foveatur cooperatio. Arcta insuper habeatur om-
nium operum et actionum apostolicarum coordinatio, quae maxime pen-
det a supernaturali animorum et mentium habitu, in catitate radicato et
fundato. Hanc autem coordinationem curare Apostolicae Sedi compe-

* CL. schema « De cura animarum », n. 21, p. 15.

¥ Cf. schema «De cura animarum », n. 22, p. 16.

* Cf. schema «De cura animarum », nn, 23, 26-27, pp. 17-18; Appendix
quinta, n. 1, p. 91.

* Cf. schema « De cura animatum », nn, 38-42, pp. 21-22,

tit pro universa Ecclesia; sacris vero Pastoribus in sua cuiusque dioe-
cesi; Patriarchalibus demum Synodis et Episcoporum Conferentiis in
proprio tetritorio.

Episcopi vel Episcoporum Conferentiae et Superiores religiosi, pro
opetibus apostolatus quae a Religiosis exercentur, ne procedant nisi
praeviis consiliis mutuo inter se collatis,

** 6) Ad fovendas concorditer et fructuose mutuas relationes
inter Episcopos et Religiosos, statis temporibus et quoties id opportu-
num videbitur, Episcopi et Superiores religiosi conveniant ad negotia
tractanda, quae universim ad apostolatum in territorio pertinent,

Carut IIT

DE EPISCOPIS IN COMMUNE PLURIUM ECCLESTARUM BONUM
COOPERANTIBUS

I — Synopr, ConCILIA ET PRAESERTIM EpriscororUM CONFERENTIAE

34.% [Synodi et Concilia particularia)]. Inde a prioribus Ecclesiae
saeculis Episcopi, peculiaribus quidem FEcclesiis praepositi, commu-
nione fraternae caritatis atque studio permoti universalis missionis Apo-
stolis traditae, vires ac voluntates suas consociaverunt ad bonum tum
commune tum singularum Ecclesiarum provehendum. Hac ratione sive
Synodi, sive Concilia provincialia, sive demum Concilia plenaria con-
stituta fuerunt in quibus Episcopi aequalem pro vartiis Ecclesiis statue-
runt rationem servandam tum in fidei veritatibus docendis tum in
disciplina ecclesiastica ordinanda.

Exoptat haec Sancta Oecumenica Synodus ut veneranda Synodorum
et Conciliorum instituta novo vigeant robore, quo aptius et efficacius
fidei incremento disciplinaesque conservationi in variis Ecclesiis, pro
temporum adiunctis, provideatur,

35." [Conferentiarum Episcoporum notio]. Hodiernis potissimum
temporibus Episcopi haud raro munus suum apte ac fructuose adimplere
non valent nisi cum aliis Episcopis arctiorem in dies suam concordem
atque coniunctiorem operam efficiant.” Cum autem Episcoporum Con-
ferentiae — pluribus in nationibus iam constitutae — praeclara edi-

%% (Cf, schema « De cura animarum », n. 45, p. 23.
® Cf. schema « De Episcopis », nn. 17-24, pp. 14-16.
® Cf. schema « De Episcopis », nn. 17-18, p. 14.

derint uberioris apostolatus argumenta, Sacrosancta haec Synodus sum-
mopere expedire censet, ut ubique terrarum eiusdem nationis seu
regionis Episcopi in unum coetum confluant, ut statis temporibus simul
convenientes, communicatis prudentiae et experientiae luminibus, col-
latisque consiliis sancta fiat ad commune Fcclesiarum bonum virium
conspiratio,

36. [Conferentiarum structura, compelentia et cooperatio]. Prop-

®lterea de Episcoporum Conferentiis haec quae sequuntur statuit:

10

15

20

25

; ° 1) Est Episcoporum Conferentia veluti coetus in quo sacrorum
Antistites cuiusdam nationis vel territorii munus suum coniunctim exet-
cent ad maius bonum, quod hominibus praebet Ecclesia, provehendum,
praesertim per apostolatus formas et rationes, occurrentibus aetatis ad-
functis apte compositas.

¢ 2) Omnes Ordinarii locorum cuiuscumque ritus, Vicariis Gene-
ralibus exceptis, Coadiutores, Auxiliares aliique Episcopi titulares pe-
culiari munere in universa natione fungentes ad Episcoporum Conferen-
tiam pertinent,

Ordinariis locorum necnon Coadiutoribus competit suffragium de-
liberativum.

Auxiliaribus aliisque Episcopis, quibus ius est Conferentiae inte-
resse, suffragium deliberativum aut consultivum decernent statuta Con-
ferentiae.

 3) Quaelibet Conferentia Episcoporum sua conficiat statuta,
ab Apostolica Sede recognoscenda, in quibus — praeter alia media —
officia provideantur quae fini consequendo efficacius consulant, e. g.
Consilium permanens Episcoporum, Commissiones Episcopales, Secre-
tariatus Generalis.

" 4) Decisiones Conferentiarum Episcoporum, dummodo legiti-
me et per duas saltem ex tribus partibus suffragiorum Praesulum quibus
ius est Conferentiae interesse cum voto deliberativo prolatae necnon
ab Apostolica Sede recognitae sint, vim habeant iuridice obligandi
in casibus dumtaxat in quibus aut ius commune id praescripserit aut
peculiare Apostolicae Sedis mandatum, motu proprio aut ad petitionem
ipsarum Conferentiarum datum, id statuerit.

© Cf. schema « De Episcopis », n. 18, p. 14.

4 Cf. schema « De Episcopis », n. 19, p. 15.

¢ Cf. schema « De Episcopis », n. 20, p. 15.

! Cf. schema « De Episcopis », nn. 22-24, p. 16.

¥ 5) Ubi peculiaria adiuncta id postulent, Episcopi plurium na-
tionum, Apostolica Sede approbante, unam poterunt Conferentiam con-
stituere.
Foveantur insuper relationes inter Conferentias Episcopales diver-
sarum nationum ad maius bonum promovendum ac tuendum.”

6) Enixe commendatur ut Praesules Orientalium Ecclesiarum,
in disciplina propriae Ecclesiae in Synodis promovenda et ad opera in
bonum religionis efficacius fovenda, rationem etiam habeant boni com-
munis totius territorii, ubi plures Ecclesiae diversorum rituum exstant,
consiliis in Conferentiis interritualibus collatis, iuxta normas a compe-
tenti Auctoritate statuendas.

II - ProvINCIARUM ECCLESIASTICARUM CIRCUMSCRIPTIO ET REGIO-
NUM ECCLESIASTICARUM ERECTIO.

37." [Principium de recognoscendis circumscriptionibus]. Anima-
rum bonum non dioecesium tantum sed provinciarum quoque ecclesiasti-
carum aptam expostulat circumscriptionem, immo et regionum eccle-
siasticarum suadet erectionem, ita ut apostolatus necessitatibus iuxta
socialia et localia adiuncta melius provideatur, atque faciliores fructuo-
siaresque reddantur Episcoporum relationes sive inter se sive cum Me-
tropolitis et cum ceteris eiusdem nationis Episcopis, necnon et Episco-
porum cum civilibus Auctoritatibus.

38.' [ Normae servandae’). Itaque, ad memoratos fines consequendos,
Sacrosancta Synodus haec statuenda decernit:

1) Provinciarum ecclesiasticarum circumseriptiones opportune
recognoscantur.

2) Pro regula habeatur ut omnes dioeceses, aliaeque territoria-
les circumscriptiones quae iure diocecesibus aequiparantur, alicui pro-
vinciae ecclesiasticae adscribantur. Proinde dioeceses quae nunc Apo-
stolicae Sedi immediate sunt subiectae quaeque nulli alii uniantur, aut
in novam provinciam ecclesiasticam, si id fieri possit, sunt simul com-
ponendae aut illi provinciae aggregandae, quae vicinior seu opportunior
sit, et iuri metropolitico Archiepiscopi sunt subiciendae ad normam
iuris communis.

3) Ubi utilitas id suadet, provinciae ecclesiasticae in regiones
ecclesiasticas componantur, quarum ordinatio iure est statuenda.

8 Cf, schema « De Episcopis », n. 25, p. 17.
b Cf. schema « De Episcopis », nn. 26-32, pp. 20-21.
! Cf. schema « De Episcopis », n. 27, p. 20.

39.' [Conferentiarum Episcopalium votum exquirendum]. De
huiusmodi provinciarum circumscriptione aut regionum erectione stu-
dium committitur competentibus Episcoporum Conferentiis, iuxta nor-
mas iam de dioecesium circumscriptione in art. 21 et 22 statutas.

IIT — EpPISCOPI MUNERE INTERDIOECESANO FUNGENTES

40. [Peculiarium officiorum constitutio et cooperatio cum Episco-
pis]. Cum necessitates pastorales magis magisque requirant ut quaedam
pastoralia munia concorditer seu communiter regantur et promoveantur,
expedit omnino ut in servitium omnium vel plurium dicecesium alicuius
determinatae regionis aut nationis nonnulla constituantur officia, quae
etiam Episcopis committi possunt.

Commendat autem Sancta Synodus ut inter Praelatos seu Episcopos,
his muneribus perfungentes, et Episcopos dioecesanos atque Conferentias
Episcopales fraterna semper vigeat communio et animorum in sollicitu-
dine pastorali conspiratio, cuius rationes etiam iure communi definfantur
oportet,

41. [Vieariatus Castrenses]. Cum spirituali militum curae, ob pe-
culiares eorumdem vitae condiciones, eximia debeatur sollicitudo, in
unaquaque natione erigatur, pro posse, Vicariatus Castrensis, cuius Or-
dinarius necnon cappellani in concordi cum Episcopis dioecesanis coope-
ratione huic difficili operi impense se devoveant.”

Quare Episcopi dioecesani Ordinario Castrensi concedant numero suf-
ficienti sacerdotes huic gravi muneri aptos simulque faveant inceptis
ad bonum spirituale militum provehendum.”

42, [ Mandatum generale]. Mandat Sacrosancta Synodus, ut in reco-
gnoscendo Codice Turis Canonici aptae definiantur leges, ad normam
principiorum quae in hoc Decreto statuuntur, perpensis etiam animad-
versionibus quae vel a Commissionibus vel a Patribus Conciliaribus
prolatae sunt.

Mandat insuper Sancta Synodus ut Directoria generalia de cura ani-
marum conficiantur in vsum tum Episcoporum tum parochorum, ut
certae ipsis pracbeantur rationes ad proprium munus pastorale facilius
aptiusque obeundum.

Conficiantur etiam tum speciale Directorium de cura pastorali pecu-
liarfum fidelium coetuum pro diversis singularum nationum vel regionum

3 Cf. schema « De Episcopis », n. 32, p. 21.

adiunctis, tum Directorium de catechetica populi christiani institutione,
in quo agatur de fundamentalibus eiusdem institutionis principiis et
ordinatione deque elaboratione librorum ad rem pertinentium, In iis
vero Directoriis conficiendis ratio item habeatur animadversionum quae
sive a Commissionibus sive a Patribus Conciliaribus exhibitae sunt.”

NOTAE

VCf Me 1, 21.

P Cf. Io. 20, 21.

* Epb. 4, 12,

# Cf. Conc. Vart. I, Sessio TV, Const, dogm. 1 de Ecclesia Christi, c. 3, DENz.
1828: « Tantum autem abest, ut haec Summi Pontificis potestas officiat ordinariae
ac immediatae illi episcopalis iurisdictionis potestati, qua Episcopi, qui positi a
Spiritu Sancto (cf. Act. 20, 28) in Apostolorum locum succedunt, tanquam veri
pastores assignatos sibi greges singuli singulos pascunt et regunt, ut eadem a su-
premo et universali pastore asseratur, roboretur ac vindicetur, secundum illud san-
cti Gregorii Magni: “ Meus honot est honor universalis Ecclesiae. Meus honot
est fratrum meorum solidus vigor. Tum ego vere honoratus sum, cum singulis
quibuscue honor debitus non negatur ” »,

3 Cf. Conc. Vat. 1, Sessio IV, Const. dogm. de FEeclesia Christi, Prooem.,
Denz. 1821: « Pastor aetetnus ef episcopus aninarum nostrarum (1 Pt 2, 25),
ut salutiferum redemptionis opus perenne redderet, sanctam aedificare Ecclesiam
decrevit, in qua veluti in domo Dei viventis fideles omnes unius fidei et caritatis
vinculo continerentur. Quaptopter, ptiusquam clarificaretur, rogavit Patrem non
pro Apostolis tantum, sed et pro eis, gui credituri evant per verbum eorum in ipsum,
ut omnes unum essent, sicut ipse Filius et Pater unum sunt (To. 17, 20 sq.). Quem-
admodum igitur Apostolos, quos sibi de mundo elegerat, misit, sicut ipse missus
erat a Patre (Io 20, 21): ita in Fcclesia sua pastores et doctores usque ad consum-
mationem saeculi (Mt. 28, 20) esse voluit. Ut vero episcopatus ipse unus et indivi-
sus esset, et per cohaerentes sibi invicem sacerdotes credentium multitudo universa
in fidei et communionis unitate conservaretur, beatum PETRUM ceteris Apostolis
pracponens in ipso instituit perpetuum utriusque unitatis principium ac visibile
fundamentum, super cuius fortitudinem aeternum exstrueretur templum, et Eccle-
siae coelo inferenda sublimitas in huius fidei firmitate consurgeret ».

¢ Cf. Paurus VI, Allocutio ad Em.mos Patres Cardinales, Exc.mos Praesules,
Rev.mos Praelatos ceterosque Romanae Curiae Officiales, d. 21 sept. 1963: A.AS,,
55 (1963), p. 799: « E norma sacra dei Dicasteri della Curia Romana interrogare
i Vescovi e valersi del loro giudizio nella trattazione degli affari, Fra i Consultori
delle sacre Congregazioni si annoverano non pochi Vescovi, provenienti da varie
regioni. E Noi diremo di pili; quando il Concilio Ecumenico mostrasse desiderio
di vedere associato in un certo modo e per certe questioni, in conformita alla dot-
trina della Chiesa e alla legge canonica qualche rappresentante dell’Episcopato, pai-
ticolarmente fra i Presuli che dirigono una diocesi, al Capo supremo della Chiesa
stessa, nello studio e nella responsabilita del governo ecclesiastico, non sard sicura-
mente la Curia Romana a farvi opposizione, ché anzi essa sentira accresciuto I’onore

e l'onere del suo sublime e indispensabile servizio, ch’¢, a parte il debito procedere
dei Tribunali ecclesiastici, sia nella Curia Romana, che nelle Diocesi, come bene
sappiamo, specificamente amministrativo, consultivo ed esecutivo ».

Cf. Paurus VI, Allocutio ad Concilil Patres, d. 29 sept. 1963: A.AS., 55
(1963), pp. 849-830: « Inter varias diversasque quaestiones, de gquibus in Concilio
pertractabitur, primas habet quae ad vos attinet, utpote Episcopos Ecclesiae Dei.
Haud dubitamus asseverare Nos magna spe ac sincera fiducia huiusmodi discepta-
tionem exspectare. Enimvero, salvis declarationibus dogmaticis Oecumenici Con-
cilii Vaticani Primi ad Romanum Pontificem attinentibus, altius investiganda erit
doctrina de Episcopatu, de efus muneribus deque eius cum Petro necessitudinibus.
Exinde rationes Nobis exponentur, quibus, ad docttinam et usum vitae quod spectat,
in apostolico munere Nostro obeundo utamur. Hoc namque universale munus, quam-
vis a Christo instructum sit plenitudine et iusta virtute potestatis, quam quidem
scitis, poterit tamen auxilii et praesidii maiores vires sibi adiungere, si dilecti et
venerabiles Fratres in Episcopatu, modis et rationibus opportune statuendis, Nobis
validiorem et suscepti oneris magis consciam praestabunt adiutricem operam ».

? Cf. Prus XII, Litt. Encvel. Fidei donum, 21 apr. 1957: A.AS., 49 (1957),
p. 237 s.: « Quodsi unusquisque Episcopus pottionis tantum gregis sibi commissae
sacer pastor est, tamen qua legitimus Apostolorum successor ex Dei institutione
et praecepto apostolici muneris Ecclesiae una cum ceteris Episcopis sponsor fit,
secundum illa verba quae Christus ad Apostolos fecit: © Sicut misit me Pater, et
ego mitto vos 7 {Io. 20, 21). Haec quae “ omnes gentes.., usque ad consummatio-
nem saeculi ” (Mz. 28, 19-20) amplectitur missio, cum Apostoli de mortali vita
decesserunt, minime decidit; immo in Episcopis communionem cum lesu Christi
Vicario habentibus, adhuc perseverat ».

Cf. etiam: Benepictus XV, Epist. Ap. Maximum IHud, 30 nov. 1919: AS.S.,
11 (1919), p. 440; Prus X1, Litt. Encycl. Rerum Ecclesiae, 28 febr, 1926: A.A.S.,
18 (1926), p. 68.

8 Cf. Epb. 5, 9.

? Cf. Conc. Trip., Sess. V, decr. de reforme., ¢. 2, Manst 33, 30; Sess. XXIV,
dect. de reform., c. 4, Manst 33, 159,

' Cf. Toannes XXII1, Litt. Eacycl. Pacem in terris, 11 apr. 1963, passim:
A.AS., 55 (1963), pp. 257-304.

! Hic prae oculis habeantur ea praesertim guae proposita fuerunt in praece-
denti schemate Decreti « De cura animarum », p. 47, n. 9: Evangelizationis pro-
gramma generale organicum et missionariun; et n. 11: Directorium de evangeli-
zatione.

2 Cf. Prus XII, Litt. Encycl. Mediator Dei, 20 nov. 1947: A.A.S., 39 (1947),
p. 251 sqq.

B Cf Le 22, 26-27.

" Nomine « migrantium » ii praesertim veniunt qui ob victum quaeritandi ne-
cessitatem variasque alias rationes vitae vel occupationis vel ob tristes suarum na-
tionum condiciones vexationesque religionis causa obortas patrium locum, sive ad
tempus sive in perpetuurn, relinquung,

Nomine « maritimorum » veniunt ii omnes qui nauticam vel piscatoriam artem
exercentes sive gubernandi sive inserviendi causa in navibus vitam iugiter ducere
coguntur ac proinde nonnisi raro et difficilius communi parochi cura frui valent,
vel portubus addicuntur maritima itinera adparaturi.

Nomine « aéronavigantium » ii veniunt qui adrea itinera et commeatus aggre-
diuntur iique omnes, sive viti sive mulieres, qui in velivolis et in aérodromis
operam praestant seu laborem.

Nomine « nomadum » ii veniunt qui varias orbis tetrarum regiones contifiuo
citcumire solent, vel propter artem circensibus ludis exercendam vel propter insi-
tam naturam et congenitam animi proclivitatem.

B Hic ii veniunt potissimum qui vulgo fowristes vocantur, homines nempe
qui, sive singuli sive turmatim, per annum, animi relaxationis vel rusticationis vel
sanitatis curandae causa, suas domos ad tempus derelinquere solent, exterpas civi-
tates aut montes aut marium lacuumque oras petituri.

% Cf. nota 17.

" In hoc articulo sermo fieri etiam deberet de Vicario Generali et de Vicario
Episcopali. Textus igitur proponitur sequens, qui, si placuerit, in articulo 25, post
primum comma erit inserendus:

Eminens in Curia dicecesana est officium Vicarii Generalis, atque officium Vi-
carii Episcopalis, quod Sancta haec Synodus instituit. Quoties rectum dioecesis re-
gimen id requirat, constitui possunt ab Episcopo unus aut plares Vicarii Episcopales,
qui nempe ipso iure, in determinata dioecesis parte aut in cetto negotiorum genere
aut quoad fideles determinati ritus, ea gaudent potestate, quae Vicario Generali
in universa dioecesi et quoad omnia negotia omnesque fideles competit. Libere ab
Episcopo diocecesano designantur et obligationibus tenentur quibus ligatur Vicarius
Generalis. Expirat eorum iurisdictio iisdem modis, quibus cessat iurisdictio Vicarii
Generalis, in specie per Sedis Episcopalis vacationem, nisi tamen Episcopi Auxiliaris
munere fungantur, ad normam n. 24,

B Cf. To. 13, 35.

¥ Per liberam enim collationem officii parcecialis melius fieri potest ut ad
singulas paroecias regendas ii semper deputentur qui scientia, pietate, zelo aposto-
lico ceterisque dotibus et qualitatibus sint magis idonei.

% In paroecia, cui administrandae praeficiontur qua proprii eiusdem tectores,
parochi stabiles esse debent; attamen, cum officium paroeciale praecipue et essentia-
liter consistat in munere pastorali exercendae curae animarum, Episcopus, ubi neces-
sitas vel magna utilitas boni animarum illud exposcat, parochos legitime transferre
vel amovere potest, salva utique naturali et canonica aequitate, sed servando modum
procedendi qui nec longas moras patiatur nec multiplices sollemnitates requirat.
Fodem modo, expedit omnino ut Episcopus sine magna difficultate officio exsolvere
valeat parochos qui, tatione provectae aetatis, iam negueunt curam animarum rite
ac fructuose promovere.

2 Cf. Prus XIT, Allocutio, 8 dec. 1950: A.AS., 43 (1951), p. 28: « Haud
dubie ad iuris divini praescriptum sacerdos, sive saecularis sive religiosus est, ita
munia exercere debet sua, ut Episcopo auxiliator adsit et subsit »,

Z Constitutiones dicuntur accommodandae, non necessario cum mutatione finis
specialis Tnstituti, quasi debetet de vita contemplativa transire ad activam vel ad
diversa opera non sibi propria. Fine quidem cum indole propria Instituti servato,
constitutiones exigentiis hodierni apostolatus et debitae Ordinario loci subordi-
nationi, prout necessarium, melius aptentur, ut sodalium activitas efficacior sit et
congtuentius ordinata procedat.

3 Cf. Leo XIII, Const. Ap. Romanos Pontifices, 8 maii 1881: Acta Leo-
nis XIIT, vol. 11 (1882), p. 234,

[27]

M Ct. Prus XII, Allocutio, 8 dec. 1950: L c.: « Sed et Religiosorum Ordi-
num exemptic neque principlis constitutionis divinitus Ecclesiae datae obsistit
neque ullo modo repugnat legi, qua sacerdos Episcopo parere debet. Etenim ad not-
mam iuris canonici religiosi exempti Episcopi loci potestati subsunt, prout episco-
pale munus perfungendum et animorum rite ordinanda curatio requirunt ».

B Sunt enim nonnulla negotia quae communem omnium Episcoporum agendi
rationem expostulant, praesertim si totam attingant nationem; talia sunt v, g. ne-
gotia de re scholari, administrativa, de morali usu furium civilium et his similia.

Practerea aliquando declarationes publicae nomine omnium Episcoporum fa-
ciendae sunt, quarum aliae maximi momenti esse possunt, uti declarationes quae
publicam opinionem valde commovere valeant fideliumve admirationem gignere,
aut quae nimium a recepta communi agendi vel sentiendi ratione discrepent, aut
quae cum declarationibus de eadem materia a finitimis Episcoporum Conferentiis
forte latis pugnent, et his similia.

% Relationes inter Conferentias Episcopales diversarum Nationum opportunis
et congruentibus mediis habetri poterant per earumdem Conferentiatum Sectretatia-
tus et inter alia haec praesertim spectare poterunt:

a) communicare praecipuas agendi rationes praesertim in re et actione pa-
storali;

b) transmittere scripta vel folia, quae decisiones Conferentiae referant vel
acta sen documenta, quae ab Episcopis communi consilio edantur;

¢) significare varia apostolatus incepta, a Conferentia Episcopali proposita
vel commendata quaeque utilia esse possint in casibus similibus;

d} proponere graviores quaestiones, quae hodiernis temporibus et in particu-
laribus adiunctis maximi momenti esse videantur;

e) indicare pericula vel errores in propria Natione serpentia, quae in alios
etiam populos irrepere possint, ita ut apta et opportuna media adhibeantur ad illa
praecavenda vel auferenda vel coarctanda, et his similia.

I Cf. S. C. ConsS1STORIALIS: Tustructio de Vicariis Castrensibus: 23 apr. 1951:
AAS., 43, (1951), pp. 562-565; Formula servanda in relatione de staty Vicariatus
Castrensis conficienda, 20 oct. 1956: A.A.S., 49 (1957), pp. 150-163; Decretum:
De Sacrorum Liminum Visitatione a Vicariis Castrensibus peragenda: 28 febr.
1959: A.A.S., 51 (1939), pp. 272-74; Decretum: Facultas audiendi confessiones
militurr Cappellanis extenditnr: 27 nov. 1960: A.AS., 53 (1961), pp. 49-50.

S. C. e Revwciosis: Instructio de Cappellanis militum religiosis: 2 febr.
1955: A.AS., 47 (1955), pp. 93-97.

# Cf. S. C. ConstsTorIALIS: Epistuls ad Em.mos PP. DD. Cardinales atque
Exc.mos PP. DD. Archiepiscopos, Episcopos ceterosque Ordinarios Hispanicae Di-
tionis, 21 iun. 1951: A.AS., 43 (1951), p. 566: « Ideoque meminerint Episcopi
animarum Pastores, tunc pastoralis ministerii opus impleri, si Vicario Castrensi li-
benter praesentare ac concedere velint nonnullos sibi sublectos sacerdotes, aptis
quidem virtutibus exornatos, quibus Ille rite exercere valeat spiritualem militum
curam, quos inter unicuique Praesuli nonnullas oves de concredito sibi grege annu-
metare fas etit ».

® In his autem Directoriis conficiendis in primis prae oculis haberi debent
Directoria iam apparata a Commissione de Eviscopis ac de dioecesium regimine et
a Commissione de disciplina Cleri et populi christiani, quae referebantur in Appen-
dicibus praecedentis schematis Decreti « De cura animatum »,

APPENDIX

RELATIO

CIRCA RATIONEM QUA SCHEMA ELABORATUM EST

PARS PRIOR

DE SCHEMATE IN GENERE.

1) Novum hoc schema Decreti « De pastorali Fpiscoporum munere in
Ecclesia » ex praecipuis articulis coalescit, de quibus agebatur in duobus prio-
ribus schematibus Decretorum « De Episcopis ac de dioecesium regimine » et
« De cura animarum », idemque diligenter elaboratum est normis prae oculis
habitis, quac a Commissione de laboribus Concilii coordinandis praefinitae
sunt. Haec enim in litteris d. 29 novembris 1963 Commissioni de Episcopis et
de dioecesium regimine ita mandavit: « ridutre la materia dei propri schemi,
in conformitd delle finalitd preminentemente pastorali del presente Concilio,
rinviando alla prossima riforma del Codice di Diritto Canonico gli argomenti
a carattere prevalentemente giuridico », ac deinde litteris d. 23 ianuarii 1964
sic statuit: « Nello schema “ de Episcopis ac de dioecesium regimine ” siano
incluse le norme pit rilevanti e gli indirizzi fondamentali dello schema “ de
cura animarum ”, che viene percid eliminato come tale dall’elenco degli
schemi ».

Ceterum iam in Aula Conciliari plures Patres votum expresserant ut
eiusmodi praefatorum schematum unio fieret propter nexum materiae.

2) In novo schemate conficiendo et novus titulus, et novus ordo ma-
teriae, et nova textus redactio curanda erat, ut singulae quaestiones apte
inter se coordinarentur, congrua quoque ratione habita animadversionum,
quas verbis aut scripto Patres fecerunt, praesertim super schema Decreti
« De Episcopis ac de dioecesium regimine », quod in Aula in Secunda Ses-
sione examinatum et disceptatum est. Attamen, plene servari non potuerunt
normae de reformandis aliis schematibus praefinitae (e, g. de Sacra Liturgia
et de Ecclesia), quia ex duobus schematibus unum conficiendum erat.

3) Praesens schema « De pastorali Episcoporum munere in Ecclesia »
tribus capitibus constat, quibus generale prooemium praeponitur. In prooe-
mio breviter enuntiatur materia in schemate pertractanda et connexio ostendi-
tur eiusdem schematis cum schemate Constitutionis « de Ecclesia ». Ut hoc
fieret plures Patres in Aula petierunt, et Sodales Commissionis de Episcopis et
de dioecesium regimine suffragiorum maioritate faciendum statuerunt, utpote
quod valde utile vel necessarium videbatur. Elementa autem huiusmodi
prooemii praecipue desumpta sunt ex prooemio generali et ex prooemio
capitis primi schematis Decreti « De cura animarum »,

4} Episcoporum officii varii adspectus distingui debent, videlicet munus

quod uniti exercent quoad universam Ecclesiam, munus quod in propria
dioecesi eorum quisque implet, atque tandem munus quod aliqui coniunctim
in quibusdam simul dioecesibus alicuius regionis aut nationis exercent.

Quapropter, ut synthetice integrum Episcoporum munus pastorale consi-
deretur, quod hucusque in nullo umquam Concilio factum est, per tria
capita de Episcoporum munere tractatur. In capite primo de Episcoporum
ministerio quoad universam Ecclesiam agitur, quia iidem sunt Membra Col-
legii Episcopalis, et quidem iuxta ea quae exponuntur in doctrina de colle-
gialitate ac sacramentalitate Ordinis Episcopalis, a Conciliari Commissione
« De doctrina fidei et morum » elaborata. In capite II de Episcoporum munere
in propria dioecesi tractatur, In capite III de munere quod aliqui coniuncti
quoad plures simul dioeceses eiusdem regionis exercent quaestio est.

5) Caput primum, quod inscribitur « De Episcopis quoad universam
Ecclesiam », in duos articulos dividitur, in quorum priore considerantur partes
quas habent Episcopi pro tota Ecclesia sive quatenus omnes una cum Ro-
mano Pontifice supremam ac plenam potestatem exercent, sive quatenus ali-
qui — si Summo Ponitifici placuerit — in quoddam Consilium Centrale con-
veniunt, sive quatenus singuli cum aliis Collegii Membris cooperantur in
sollicitudine omnium Ecclesiarum.

In altero autem articulo principia generalia determinantur de potestate
Episcoporum eorumque habitudine ad Romanum Pontificem, de eorum rela-
tionibus cum Dicasteriis Curiae Romanae degue nova huius ordinatione.

6) In capite secundo agitur de Episcopo in sua dioecesi. Tres articulos
complectitur, in quorum primo — ex priore schemate « De cura animarum »
deprompte — quaenam sit vera dioecesis natura exponitur et quomodo Epi-
scopus dioecesanus triplex munus docendi, sanctificandi, regendi exercere
debeat. Ibidem peculiatis mentio fit de catechetica institutione, de qua fuse
sermo erat in capite quinto schematis « De cura animarum », confecto a Com-
missione Conciliari « De disciplina Cleri et populi christiani ». In ultimo nu-
mero ejusdem articuli primi quaestio exponitur de Episcoporum renuntiatio-
ne quando officio suo pastorali rite implendo minus apti evaserint.

In articulo secundo ex ipsa dicecesis definitione elementa necessaria ad
eiusdem finem consequendum in lucem ponuntur et exinde criteria genera-
liora statuuntur pro dioecesium circumscriptionibus recognoscendis.

In articulo tertio agitur de cooperatoribus Episcopi dioecesani. In primis
Episcoporum Coadiutorum et Auxiliarium munus, potestas atque necessitu-
dines cum Episcopo dioecesano pressius determinantur. Deinde definiuntur
partes quas, inspectis fine dioecesis atque necessitatibus curae animarum.
habent Curia et Consilia dicecesana, clerus dioecesanus, praesertim parochi,
atque tandem Religiosi, quatenus operibus apostolatus in dicecesi addicuntur.

7) Caput tertium inscribitur: « De Episcopis in commune plurium Eccle-
siarum bonum cooperantibus ». In tres articulos dividitur, in quorum primo,
maioris utique momenti, agitur de Synodis et de Conciliis particularibus, atque
praecipue de Episcoporum Conferentiis.

De his tamen Conferentiis, iuxta plurium Patrum animadversiones, fun-
damentalia tantummodo principia traduntur.

In articulo secundo ea exponuntur quae attinent ad provincias et tegiones
ecclesiasticas, quo plurium dioecesium consensioni et cooperationi melius
prospici possit.

In articulo tertio mentio fit, ad quamplurium Patrum mentem, de multis
illis Episcopis titularibus qui munere aliquo funguntur in commune plurium
dioecesium bonum, et in specie agitur de Vicariatibus Castrensibus.

8) Annotare denique iuvat quod Commissio de Episcopis et dioecesium
regimine novum hoc schema inscribendum censuit: « De pastorali Episcopo-
rum munete in Ecclesia », quia eiusmodi titulus plane respondere videtur
nedum materiae, de qua in schemate pettractatur, sed etiam peculiari Concilii
Vaticani II indoli pastorali.

PARS ALTERA

DE SINGULIS SCHEMATIS CAFITIBUS.

Citca Caput I: « De Episcopis quoad universam FEcclesiam », haec animad-
vertenda sunt:

In Ar¢. I, qui inscribitur: « Partes quas habent Episcopi quoad univer-
sam Ecclesiam », in n, 4 breviter agitur de exercitio potestatis Collegii Epi-
scoporum, cuius textus approbatus fuit, sub conditione ut deinceps concor-
dari deberet cum textu schematis Constitutionis De Ecclesia, a Commissione
Conciliari de doctrina fidei et morum recogniti,

In n. 5 proponitur, invitante ipso Romano Pontifice, institutio Coetus seu
Consilii Centralis, iuxta vota a pluribus Concilii Patribus exhibita.

In n. 6 et in n. 7 fit sermo de relationibus singulorum Episcoporum
cum aliis Collegii Membris, Quae ibidem exponuntur desumpta sunt, quoad
substantiam, ex schemate Decreti « De cura animarum ». Ea determinantur
quae mutuam Episcoporum necessitudinem respiciunt et eorumdem obliga-
tionem ut alter alteri auxilietur in materialibus vel spiritualibus necessita-
tibus quas quisque experiatur. Quod quidem subsidium praesertim ferri debet
quod attinet ad territoria Missionum, ad regiones penutia sacerdotum labo-
rantes, ad Episcopos qui persecutionem propter fidem christianam patiuntur.
Explicite quoque mutuum adiutorium urgetur non tantummodo in operibus
ministerii pastoralis praestandum, sed etiam ad inopiam et indigentiam bo-
norum temporalium sublevandam, qua variae regiones vel diceceses haud
raro premuntutr.

Art. I1: Episcopi et Apostolica Sedes.

1) In textu elaborando huius articuli, congrua ratio habita est nedum
textus prioris schematis Decreti « De Episcopis ac de dioecesium regimine »,
cuius accurata disceptatio in Aula Conciliari habita est, verum etiam ani-
madversionum quae de praefato schemate a Patribus sive verbis sive scripto

factae sunt, Plura siquidem Patres animadverterunt potissimum quod attinet
ad titulum Decreti, ad usum quorumdam verborum, ad iura Episcopi in
regimine dioecesis, ad Curize Romanae Dicasteria.

2) Nonnulli Patres exoptarunt ut verbis « Sancta Sedes » et « Sacrae
Congregationes (Curiae Romanae) » substituerentur verba « Apostolica Se-
des » et « Dicasteria (Curiae Romanae) »; hinc potius quam: « De rationibus
inter Episcopos et Sacrae Romanae Curiae Congregationes », titulus articuli
inscribitur: « Episcopi et Apostolica Sedes », prouti etiam quidam Patres in
votis habuerunt,

3) In priore schemate sermo erat de « facultatibus », quae Episcopis
sint recognoscendae, quod pluribus Patribus minus placebat. In novo textu
preinde principium generale simpliciter statuitur, quod scilicet Episcopis,
Apostolorum successoribus et suae cuiusque dioecesis immediatis et ordi-
nariis pastoribus, per se omnis potestas competit, quam pastoralis muneris
exercitium exigit. Hoe, sane, plurium Patrum votis plane respondet ac
fundamentum constituit propositionum seu conclusionum, quae de iuribus
Episcoporum in hoc atticulo statuuntur, iisdemque plurium Patrum votis
congrue satisfit, saltem implicite et indirecte, circa relationes inter Episcopos
et Dicasteria Curiae Romanae.

In commemoranda autem Summi Pontificis potestate sibi vel alii Aucto-
ritati reservandi causas quasdam gravioris momenti, Commissioni de Epi-
scopis et dioecesium regimine opportunum visum est ut omitterentur haec
quae sequuntur prioris schematis verba: « propter bonum commune » vel
« ad fidei et disciplinae unitatem servandam », quibus causa seu finis reserva-
tionis exprimitur.

4) In prioris schematis disceptatione Patres Conciliares quamplura pecu-
liaria animadverterunt; praesertim vero haec proposuerunt:

a) Dicasteria Romana munus suum nomine et auctoritate Summi Pon-
tificis expleant in servitium et bonum totius Ecclesiae;

b) Dicasteria Romana munus habeant iudiciarium et administrativum,
consultivum et exsecutivum; de eorum autem potestate legislativa diversae
prolatae sunt sententiae;

¢) Nova fiat Dicasteriorum Curiac Romanae ordinatio, hodietnis tem-
poribus magis accommodata, quod attinet praesertim ad eorumdem nomen,
numerum, competentiam, modum procedendi, laborum coordinationem;

d) Dicasteria Romana in sua constitutione notam maioris universalitatis
ptae se ferant, quatenus plures inter corum Membra et Officiales connume-
rentur ex diversis orbis catholici regionibus selecti;

e) Dicasteriis Romanis plures diversarum nationum Episcopi adscri-
bantur;

) Episcoporum titularium numerus in Curia Romana minuatur et lai-
corum opera in ea magis adhibeatur;

g) Suprema Congregatio S. Officii apte recognoscatur eique nomen
sit Congregatio de fide et moribus;

h) Tn schemate agatur quoque de Legatis Summi Pontificis et de
eorumdem relationibus cum Episcopis.

At vero, praefatorum votorum Patrum in novo textu huius articuli nn. 9
et 10 congrua ratio habetur, et plerumque quidem explicite, quandoque autem
solummodo implicite. Expresse haec vota promuntur: Dicasteria Curiae Ro-
manae novam aptiorem habeant ordinationem; in Dicasteriis Curiae Ro-
manae Membra, Officiales, Consultores adsint ex diversis regionibus Ecclesiae
selecti; inter Membra Dicasteriorum Curiae Romanae quidam Episcopi resi-
dentiales connumerentur; in Curia Romana saepius, pro opportunitate, laici
audiantur qui sint experientia et virtute praestantes, Annotare iuvat quod, de
Episcopis in Curiatn Romanam cooptandis, consulto omissa sunt haec prioris
schematis verba: « aut a Summo Pontifice electi aut, si ipsi placuerit, a Con-
ferentiis Episcopalibus designati »; ista enim designatio aliquibus Patribus
non placet, ceterum per verba in textu nunc adhibita nullus excluditur modus
qui ad eorum designationem rite faciendam aptus comprobetur.

Nihil autem in novo textu explicite dicitur de Congregatione S. Officii,
de Legatis Summi Pontificis, de minuendo numero Episcoporum titularium in
Curia Romana, quia proprium non est Concilii Oecumenici de quaestionibus
particularibus agere; insuper vero, in voto proposito de nova ordinatione Cu-
riae Romanae instituenda, implicite ea etiam continentur, quae a nonnullis
Patribus optantur quoad praefatas quaestiones,

Super Caput 11: « De Episcopis quoad Ecclesias peculiares seu Dioeceses »
haec dicenda videntur,

In art. I Episcopi Dioecesani, determinantur notio dicecesis (n. 11)
et Episcopi munus in sua dioecesi {nn. 12-18).

@) In primis annotare iuvat nunc « dioecesanos » in schemate Decreti
proprie nominari Fpiscopos, qui hucusque « residentiales » appellabantur;
sic enim melius uno eodemque verbo designantur sive Episcopi qui in terri-
torio definito legitime munere suo pastorali funguntur, sive Episcopi persona-
les, qui propriam sedem revera non habent.

b} Dioccesis notio, quae in n. 11 datur, ita exprimitur ut aeque intelligi
possit de parte dominici gregis, quae peculiari curae uniuscuiusque Episcopi
assignatur vel ratione determinati territorii in quo eadem exercenda est, vel
ratione determinati coetus personarum, qui a fidelibus constituitur pro qui-
bus Episcopus pastorale munus exercere debet.

¢) In nn. 12-18 ea exponuntur quae ad triplex pastorale Episcoporum
munus docendi, sanctificandi, regendi ac pascendi pertinent. Principia quae
proponuntur plerumque excerpta sunt e schemate Decreti « De cura anima-
rum » et breviore forma sunt redacta; quaedam immutationes factae sunt,
stylum potius spectantes quam substantiam.

In n. 15 sermo accuratior factus est sub respectu theologico de pleni-
tudine sacerdotii in Episcopo ac de eiusdem ad reliquos participatione seu
communione.

d) In n. 19 salebrosa quaestio agitatur de Episcoporum a munete ces-
satione, quae in priore schemate Decteti « De Episcopis ac de dioecesium re-
gimine » in n. 16 commendabatur sive ob permanentem valetudinis defectum
sive ob ingravescentem aetatem sive ob aliam gravem causam.

De hac re quamplurima a Patribus dicta sunt in Aula Conciliari vel
fuerunt in scriptis proposita. Eorum longe maior pars in suis animadversioni-
bus votum promit ut in schemate Decreti principium enuntietur de Episco-
porum a munere cessatione, sed nonnulli tenent quod renuntiatio libera et
ultronea esse debeat, alii autem magis expedire tenent ut emeriti declarentur.
Commissio de Episcopis et dioecesium regimine in n. 19 schematis statuen-
dum proponit ut enixe rogentur Episcopi, qui implendo suo officio minus
apti evaserint, ut sua sponte vel a competenti Auctoritate invitati renun-
tiationem exhibeant.

Praeter ingravescentem aetatem, nulla alia gravis causa ad renuntia-
tionem faciendam expresse commemoratur; in singulis casibus enim de re
opportune iudicare potest Auctoritas competens, quaec Episcopos invitare
posse dicitur ut renuntiationem exhibeant: sic facilior et suavior reddita est
interventio Apostolicae Sedis.

Secundum mentem plurjum Patrum, nihi! dicitur de honotibus et privile-
giis recognoscendis Episcopis, qui officio remuntient; aequum autem et iustum
visum est ut expresse dicatur quaenam iura illis sint recognoscenda.

In grt. II fit sermo de Dioecesium circumscriptione,

a) Normae ac praescripta quae in primo schemate Decreti in capite quarto
simul exponebantur, quod « De Dioecesium ac provinciarum ecclesiasticarum
congruenti circumscriptione » inscribebatur, in praesenti schemate, nonnullis
factis mutationibus, in capite secundo vel in capite tertio referuntur. Materiae
enim contextu considerato, aptius videtur ut alterutrins praefatae quaestio-
nis pertractatio iis in locis Decreti fiat, ubi aut de Episcopis in Ecclesiis pe-
culiaribus seu dicecesibus agitur, aut de Episcopis in commune plurium Ec-
clesiarum bonum cooperantibus. Postquam enim de muneribus Episcopi actum
est, logice videtur agendum de loco seu populo, in quo illa munera sunt exer-
cenda; ultimo vero loco de personis seu mediis quibus Episcopus adiuvatur.
Accedit etiam ratio quod nonnulla quae de Episcopis Coadiutoribus et Auxi-
liaribus postea proponuntur, relationem habent ad dioecesium circumscriptio-
nem, de qua proinde primum agendum esse visum est Patribus Commissionis.

b) Animadversionibus etiam diligenter perpensis, quae in Aula Conciliari
plures Patres proposuerunt, textus nn. 26-32 schematis Decreti « De Epi-
scopis ac de divecesium regimine » haud parum mutatus est, ratione praecipue
habita huiusmodi trium elementorum, quae optima generaliora ctiteria prae-
bere visa sunt ad aptas et opportunas dioecesium circumscriptiones definien-
das: 1) populus Dei, cuius ratione dioecesis structurae varietas atque orga-
nica unitas attenditur quoad personas, quoad instituta, quoad territorium;
2) Episcopus, cuius vires congruentem expostulant sive territorii dioecesani
amplitudinem sive huius incolarum numerum; 3) ministerium salutis imper-

tiendum, ad quod clericorum necnon mediorum materialiom sufficiens copia
requiritur, secundum diversas populi pascendi exigentias.

¢) Praefata huivsmodi criteria accurate exponuntur in n. 21, ubi sub 3°
peculiares etiam casus peropportune considerantur diversitatis rituum et di-
versitatis sermonum, quae haud raro in fidelibus adest in determinato aliquo
territorio degentibus.

Quae autem ibidem statuuntur quod attinet ad rituum diversitatem,
eadem expresse approbaverunt duo Patres et unus Peritus Ecclesiatum Orien-
talium, qui Commissioni de Episcopis adscribuntur.

d) Mandatur igitur in n. 20 ut, prudenter quidem sed quamprimum
dioecesium circumscriptiones iuxta regulas praedictas recognoscantur, dioe-
ceses uniendo vel dividendo vel dismembrando vel quolibet alio modo mu-
tando prout necessitas exigat aut utilitas suadeat,

e) In n. 22 denique statuitur ut ad negotium circumscriptionis dioece-
sium rite expediendum vota sua Apostolicae Sedi competentes Episcoporum
Conferentiae proponant, et expresse additur: « salva disciplina Ecclesiarum
Orientalium », quia in illis ad rem peculiaria iura Synodis Patriarchalibus
competunt.

In art. III agitur de Episcopi dioecesani in munere pastorali Coopera-
toribus.

1) De Episcopis Coadiutoribus et Auxiliaribus, de quibus in nan. 6-15
prioris schematis, normae et praescripta nunc exponuntur in nn. 23 et 24,
sed maior brevitas novi textus non impedivit quominus principaliora ser-
varentur, quae in illo habebantur; insuper autem congrua ratio habita est
animadversionum, quae a Patribus Conciliaribus propositae sunt.

In n. 23 clare indicatur Episcopos Auxiliares constituendos esse ob cau-
sas obiectivas maioris boni totius dioecesis, Episcopos Coadiutores autem
potissimum constituendos esse ut ipsi Episcopo dioecesano personaliter ad-
sint.

Multis Patribus id expostulantibus, expresse annotatur quod semper ca-
vendum est ne Auxiliarium vel Coadiutorum constitutio dettimentum afferat
unitati regiminis dioecesani et Episcopi dicecesani auctoritati; itemque ex-
presse annotatur quod plena consensio semper esse debet inter Episcopum
diocecesanum et Episcopos sive Auxiliares sive Coadiutores.

De Episcopis Auxiliaribus in particulari plures Patres petierunt ut amplio-
ribus facultatibus iidem potiantur et, sede plena, sint Vicarii Generales aut
Vicarii Episcopales, sede vero vacante Vicarii Capitulares ipso iure fiant aut
Administratotes Apostolici constituantur.

Proponitur in n. 24 novi textus ut Episcopi Auxiliares numquam consti-
tuantur cum iure successionis, quod e contra semper faciendum dicitur de
Episcopis Coadiutoribus,

Dicitur praeterea Auxiliares constituendos esse « borno animarum id exi-
gente », « pro dioecesi »; hinc iam censeri non poterit quod in libero arbitrio
Episcopi dioecesani sit petitio ut Auxiliaris constituatur. Episcopi Auxiliares,

si in litteris nominationis nihil de eorum facultatibus determinetur, neque
Vicarii Generales ab Episcopo diocecesano constituantur, saltem « Vicarii Epi-
scopales in determinata dicecesis parte vel in determinato negotiorum ge-
nere » institui debent, prout in priori schemate de Episcopis dicebatur (p. 12,
n. 4). Hoc iam in nonnullis diocecesibus servatur, v. g. in Gallia et in
Hispania, ubi constituti sunt « Fpiscopi Auxiliares residentes ». Additur
autem quod iidem praediti esse debent potestate « quam ius commune
Vicario Generali tribuit », ut clare appareat eos in suo territorio vel in suo
negotiorum genere inferiores non esse Vicariis Generalibus. Statuitur prae-
terea ut sede vacanfe Auxiliares potestate adhuc fruantur, quae eis iure con-
ceditur, ne veluti capite diminuti videantur nec bonum commune dioecesis
detrimentum patiatut.

Desiderium autem plurium Patrum, ut Episcopi Auxiliares fiant Vicarii
Capitulares, satisfaciendum non esse censuit Commissio de Episcopis, ne ius
Capituli Cathedralis auferatur,

Ceterum, etiam si in Vicarios Capitulares non eligerentur, eorumdem di-
gnitati sufficienter consulitur quia facultates Vicariorum Episcopalium non
amittunt.

De Episcopis Coadiutoribus alia et alia multa Patres in Aula Conciliari
dixerunt, nec defuerunt qui vellent ut haec figura iuridica penitus supprime-
retur. In 24 novi schematis proponitur ut Coadiutor semper Vicarius Gene-
ralis ab Episcopo dicecesano constituatur, quin ei facultas adimatur sibi quid-
quam reservandi, sic enim et unitati regiminis dioecesani et auctoritati Epi-
scopl diocecesani melius consulitur.

2) De Curia et de Consiliis Dioecesanis, de quibus nihil in schemate « de
Episcopis ac de dicecesium regimine » dicebatur, in n. 25 quaedam notiones
generales exponuntur ut nonnullorum Patrum desiderio satisfiat, Expresse no-
tatur quod Curia Dioecesana characterem pastoralem habere debet; de Con-
silio autem Pastorali multa apte explicantur in schemate « de cura anima-
rum », p. 57, nn. 37 et 38.

3) De Clero Dioecesano agitur in nn. 26-30 novi huius schematis. Com-
missio censet expresse annotandum esse quod clerus servitio dicecesis addictus
perfectam fovere concordiam cum Episcopo et necessitatibus etiam oecono-
micis dioecesis subvenire debet. Peculiari modo opera indolis supraparoecialis
commendantur, quae nostris diebus maxime sunt necessaria pro ministerio
pastorali. Peropportune ea omnia referuntur, aptius determinata, quac in
priori schemate « de cura animarum » exponebantur de parochorum munere
docendi, sanctificandi atque regendi; de ratione boni animarum exclusive ha-
benda in parochorum nominatione et quod attinet ad eorum stabilitatem vel
amotionem ab officio.

4) De Religiosis in nn. 31-33 generalia principia referuntur de iis quae
pertinent ad opera apostolatus ab ipsis exercenda.

Prae oculis Commissio textum habuit, qui a Subcommissione Mixta de
Episcopis et de Religiosis amplissime elaboratus fuerat et in capite III sche-

matis Decreti « De cura animarum », nn. 19-46 propositus fuerat; itemque
mature animadversiones perpendit, quae ad rem in scriptis a Patribus pro-
positae sunt.

Antequam novus textus definitive redigeretur pracfata Subcommissio Mixta
ipsum examinavit, et Commissio Plenaria opportune eius animadversiones
consideravit. Animadvertere fuvat quod nunc clare ostenditur sartam tectam
semper servandam esse dioecesanam disciplinam, sub Episcopi auctoritate, in
his quae attinent ad muneris pastoralis exercitium; sed etiam expresse decla-
ratur quod Religiosi vere tales se praebere debent ut fructuose in sacro mini-
sterio allaborent. Ttem, expresse commemoratur quod Religiosorum exemptio
a iurisdictione Ordinarfi loci minime impedit quominus huic legitime illi
subsint in his quae ad cultum divinum et ad opera apostolatus pertinent.

De Capite III, cui titulus est « De Episcopis in commune plurium Eccle-
siarum bonum cooperantibus », haec dicenda videntur.

In gre. I, qui inscribitur: « Synodi, Concilia et praesertim Episcoporum
Conferentiae », agitur de Synodis et de Conciliis particularibus, itemque de
plutibus speciebus Conferentiatrum Episcoporum. Expresse autem mentio fit
de Episcopis alicuius determinatae « nationis » et « de Conferentiis natio-
nalibus », eo quod huiusmodi verba adhibentur in Litteris Apostolicis « Sa-
cram Liturgiam », a Paulo PP. VI Motu Proprio datis die 25 ianuarii 1964.

1) Quamplures Patres in suis animadversionibus se exoptare dixerunt ut
fundamentum doctrinale Conferentiarum Episcoporum exponetretur; de ratio-
nibus autem theologicis aliae et aliae prolatae sunt sententiae. Quidam enim
tenent Conferentias celebrari ob potestatem collectivam Episcoporum; alii
ob corum missionem universalem; alii ob plenitudinem muneris episcopalis;
alii ob communionem caritatis et veritatis, in Eucharistiam repraesentatam;
alii ob koinoniam Ecclesiarum localium. Sed Commissio Conciliaris melius
esse censuit ut tantummodo fundamentum historicum et pastorale hic expo-
neretur, innuens necessitati hodiernis temporibus agendi in communione ve-
ritatis et caritatis, quia ceterae rationes sive in schemate theologico sive in hoc
passim adumbrantur.

2) Ad plurfum Patrum petitionem, ut in Concilio Vaticano IT aliquid de
Synodis et de Conciliis particularibus diceretur, in n. 34 huius novi schematis
corum celebratio probatur et valde commendatur, habita quoque ratione sche-
matis Decreti « De Ecclesiis Orientalibus », ante Sessionem Secundam Con-
cilif apparati (n. 18). Attamen nihil definite decernitur; proprie enim in Codice
Turis Canonici recognoscendo peculiaria praescripta ad tem statuenda erunt.

3) In articulo accurate agitur de Conferentiis Episcoporum, quin tamen
singula particularia expresse determinentur,

In notione quae de natura et fine Conferentiarum Episcoporum exhi-
betur, dicitur quod in iisdem Episcopi munus suum coniunctim exercent ut
« ad communem FEcclesiatum bonum virium conspiratio fiat » (n. 33), seu
« ad maius bonum, quod hominibus praebet Ecclesia, provehendum » (n. 36,

1°), eiusmodi verbis siquidem sive bonum spirituale sive etiam bonum mate-
riale hominum comprehenditur, cum catholicorum tum acatholicorum.

In n. 36, 2, exponitur quinam Conferentiis Episcoporum interesse pos-
sint vel debeant, et quonam suffragio — deliberativo aut consultivo —
gaudeant, Patres multa diversimode dixerunt tam de Membris Conferentia-
rum, quam de eorum iure suffragii ferendi.

a) Quod attinet ad Membra Conferentiarum: quidam proposuerunt ut
Conferentiarum Membra de iure haberentur Ordinarii locorum — exceptis
Vicariis Generalibus —, et Coadiutores, et Auxiliares, et Vicarii Capitula-
res itemque Vicarii Generales si sint Episcopi; — quidam autem dixerunt ut
practerea essent de iure Membra Conferentiarum etiam singuli Episcopi titu-
lares in territorio degentes; — quidam vero expostularunt ut Episcopi titu-
lares in tetritorio degentes essent de iure Membra Conferentiarum si pecu-
lari aliquo munere fungetrentur, cuiusmodi sunt v. g. Vicarius Castrensis,
Rectores Universitatum Catholicarum, Adsistens Nationalis Actionis Catholi-
cae; — unus vel alter denique censuit ut ius interessendi Conferentiae Episco-
porum tribueretur quoque alicui peculiari delegato seu deputato a Conferentia
Superiorum Maiorum religiosorum, quorum domus canonice erectae sitae
essent in territorio.

5) Quod attinet ad suffragium ferendum ab his qui Conferentiae Episco-
porum legitime intersunt: Patres nonnulli dixerunt omnes Episcopos gaudere
iure ferendi suffragium deliberativum ratione characteris episcopalis, cuius
titulo Conferentiae intersunt; — alii autem Patres dixerunt ius suffragii deli-
berativi tribuendum esse solummodo Episcopis residentialibus aliisque qui
potestate iurisdictionis pollent, cuius ratione Episcopi. inter Membra Con-
ferentiae computantur; — quidam denique statuendum dixit ut in Confe-
rentiis singulae dioeceses uno dumtaxat suffragio frucrentur.

Quoad Membra Conferentiae, perpensis animadversionibus Pattum et prae
oculis habitis Litteris Apostolicis « Sacram Liturgiam », Commissioc Conei-
liaris novum textum proponere censuit, in quo inter Membra Conferentiac
recensentur omnes Episcopi qui ministerio animarum quogquo modo incum-
bant. Ut autem in rebus statuendis praeminens potestas servetur Episco-
pis, quibus vel actu vel futuro iure cura dioecesis collata est, iis tributum
est ius suffragii deliberativi.

De suffragio autem deliberativo vel consultivo Episcopis Auxiliatibus vel
aliis Episcopis titularibus tribuendo, Statuta singula Conferentiarum cave-
bunt.

4) De Conferentiarum statutis in huius novi schematis n. 36, 3° simpliciter
edicitur uniuscuiusque Conferentiae propria statuta condenda esse, quae sem-
per Sedis Apostolicae recognitione indigent. Ibidem praeterea quaedam op-
portuna Conferentiarum Consilia seu Officia solummodo exempli gratia de-
monstrative commemorantur,

5) In Aula a Patribus amplissime disceptata est quaestio utrum decisio-
nes Conferentiarum vim iuridicam habere debeant, necne, Tres autem sen-

tentiac ab alils aliisve affirmatae sunt, quidam namque vellent ut Conferentia-
rum decisiones vera et propria vi iuridica obligandi pracditae esse valeant,
quidam vero optarent ut praefatae decisiones una tantummodo vi morali obli-
gandi gaudeant, quidam denique censerent quod eiusmodi decisionibus nulla
vera vis obligandi sit agnoscenda vel tribuenda.

Patres, practerea, qui vim iuridicam decisionum Conferentiarum defen-
dunt, non omnes inter se consentiunt in determinando quaenam trevera sint
decisiones quibus ea vis competere debeat et quot suffragiis sint ineundae.

Quibus omnibus mature perpensis, Commissio de Episcopis et dioece-
stum regimine ea confirmanda esse statait quae in priore schemate iam propo-
nebantur, hac praecipue de causa, quia videlicet in approbata et promulgata
Constitutione huiusce Concilii Vaticani II « de Sacra Liturgia » decernitur
Conferentias Nationales vi iuridica pro tota natione pollere quoad certas res
liturgicas.

Sic igitur, omnibus fere Commissionis Patribus consentientibus in n. 36,
4° statuendum proponitur ut Conferentiae decisiones solummodo vim iuridi-
cam obligandi habeant, si ad res attinent de quibus aut fus commune expresse
id praecipiat ac decernat, aut de quibus expressum exstet Apostolicae Sedis
mandatum, sive motu proprio statutum sive ad petitionem eiusdem Conferen-
tiae. Dicitur autem quod in casu decisiones iniri debent « per duas saltem ex
tribus partibus suffragiorum Praesulum cuibus ius est Conferentiae interesse »,
quia in propriis Statutis Conferentiae maior suffragiorum numerus quandoque
exigi potest, et insuper ad hoc ut non contingat minorem Episcoporum partem
imponere iuridicas obligationes parti maiori Episcoporum.

6) De Conferentiis Internationalibus diversae a Patribus sententiae in
Aula expositae sunt.

In schemate, n. 36, 5° de iisdem pauca brevissime dicuntur, cum de
novis Institutis agatur, quae bonum commune fraterne promovere possunt.

7) Quoad n. 36, 6° Commissio Conciliaris propositionem desumpsit e
schemate Decreti « De Ecclesiis Orientalibus », paulisper illam immutando,
ad commendandam cooperationem et coordinationem Ecclesiarum particu-
larfum diversorum rituum in determinato territorio exstantium, quando prae-
sertim agitur de bono communi in toto territorio tutando vel provehendo.

In arz. IT agitur « de provinciarum ecclesiasticarum circumscriptione atque
de regionum ecclesiasticarum erectione ».

Praeprimis in n. 37 explicatur quaenam sit earum oppottunitas et utilitas
ad pastorale munus melius explendum; deinde vero in n. 38, 1° et 3° gene-
rali modo decernitur ut praefatae provisiones adhibeantur quo faciliores ac
fructuosiores relationes inter Episcopos foveantur, itemque relationes Episco-
porum cum civilibus Auctoritatibus aptius componantur; ac demum in eodem
n. 38, 2° statuitur ut « pro regula habeatur » principium de uniendis in nova
provincia ecclesiastica vel de aggregandis provinciae ecclesiasticae iam exstanti,
si fieri possit, dioecesibus, quae Apostolicae Sedi hucusque immediate sub-
duntur.

Inn. 27 § 3 schematis Decreti « De Episcopis ac de dicecesium regimine »
norma modo generali et absoluto proponebatur de abrogando instituto iuri-
dico immediatae subiectionis diocecesium Apostolicae Sedi; nunc autem hac
de re mitior norma proponitur, quia nonnulli Patres animadverterunt non-
numquam contingere posse ut ad bonum animarum melius promovendum
eiusmodi immediata dioecesium subiectio Apostolicae Sedi sit conservanda.

In n. 39 studium de provinciarum circumscriptione apte determinanda et
de regionibus opportune erigendis Episcoporum competentibus Conferentiis
committitur, ad normam superius praefinitam in nn. 21 et 22 quoad con-
gruentem dioecesium circumscriptionem faciendam,

In arz. II1: « Episcopi munere interdioecesano fungentes » Commissionis
Patribus opportunum visum est in n. 40 quodammodo commemorare illo-
rum Episcoporum munus, qui quamvis nec Auxiliares nec Coadiutores Epi-
scoporum sint, pro pluribus tamen FEcclesiis ministerium peculiare magni
momenti exercent. Id vero fecerunt ob duplicem finem: nempe, primo, ut
eorumdem cum Episcopis dioecesanis collaborationem mutuamque animorum
in sollicitudine pastorali conspirationem commendarent et, secundo, ut necessi-
tatem exptrimerent eorumdem Episcoporum munus rationesque cum Episcopis
dioecesanis iure communi definiendi.

Peculiari modo in n. 41 de Vicariatibus Castrensibus fit sermo, quorum
erectio in unaguaque natione commendatur quo aptius consulatur spirituali
militum curae, pro qua sacerdotes vere idonei providendi sunt.

CoNcLUsIo

Ad textum novi huius schematis elaborandum Commissionis Patres
in quinque Subcommissiones distributi sunt, ut singula eius capita separatim
accuratius appararentur, quae deinde ab omnibus Patribus coniunctim di-
sceptarentur, emendarentur, approbarentur. Ab uniuscuiusque Subcommis-
sionis Relatore et proprio Secretario, inter Peritos Conciliares selecto, textus
confectus est habita etiam ratione animadversionum, quas Concilii Patres
sive verbis in Aula sive in scripto proposuerunt de schemate Decreti « De Epi-
scopis et de Dioecesium regimine », nec non de schemate Decreti « De cura
animarum » quod attinet ad ea, de quibus agitur in novo schemate Decreti
« De pastorali Episcoporum munere in Ecclesia ».

Praefatus huiusmodi textus communicatus est cum omnibus Commis-
sionis Patribus et cum pluribus Peritis Conciliatibus, ut de eodem suas
quisque animadversiones proponeret, postea a Patribus accurate perpenden-
das cum respectivae Subcommissionis, tum totius Commissionis, Sic igitur
diebus 3-5 martii nuper elapsi singulae Subcommissiones proprium textum
recognoverunt, qui denique subsequentibus diebus 6-12 in coetu plenario
Commissionis diligenter examinatus et perpolitus est. Quamobrem omnes et
singuli articuli seu numeri integri schematis suffragiorum unanimitate, aut
certe longe maiore suffragiorum parte approbati sunt,

PARTIUM SCHEMATIS DECRETI
DE PASTORALI EPISCOPORUM MUNERE IN ECCLESTA
QUAE IN CONCILIO DISCUTIENDAE PROPONUNTUR

57

Hoc folium Patribus distributum est in congregatione generali LXXXII, die
17 septembris 1964.

In hoc indice indicantur partes schematis Decreti, quae depromptae sunt
ex schemate Decreti De cura animarum vel ex novo a Commissione de Episco-

pis et dioecesium regimine confectae sunt, ad mentem Patrum.

Num.

»

»

»

»

»

»

»

»

»

»

»

»

»

»

»

»

1-3 — (Prooemium)
11 — (Dioecesis notio et Episcoporum munus in dioecesi)

12 — (Episcoporum munus docendi) .

13 — (Doctrinae christianae proponendae rationes)

14 — (Catechetica Institutio)

15 — (Episcoporum munus sanctificandi)

16 — (Episcoporum munus regendi ac pascendi) .

17 — (Peculiares apostolatus formae) .

18 ~ (Quorumdam fidelium coetuum singularis sollicitudo)

25 — (Curiae Dioecesanae ordinatio et Consilii pastoralis
institutio)

26 — (Sacerdotes dioecesani)

27 — (Sacerdotes operibus supraparoecialibus addicti)

28 — (Parochorum munera)

29 — (Parochorum notninatio, amotio et renuntiatic) .

30 - (Paroeciarum erectio et innovationes) . . . . . .

31 - (Religiosi et apostolatus opera) . . . . . . . .

32 — (Religiosi cooperatores Episcopi in apostolatu) .

33 — (Principia de apostolatu Religiosorum in dioecesibus)

PAG.

10
10
11
11
11-12
12
12-13
13

16-17
17
17
17-18
18
19
19
19
1521



58 ACTA CONC. VATICANI II — PERIODUS III

3 — EmMus P. D. PAULUS carp. MARELLA

Commissionis praeses

INTRODUCTIO

Eminentissimi Praesides et Moderatores
Venerabiles Patres
Dilectissimi Qbservatores et Auditores

Antequam Excellentissimus Relator, a Commissione Conciliari de-
sighatus, suam faciat telationem, liceat mihi, ad modum introductionis,
quaedam referre de causis recognitionis novi schematis necnon de im-
penso studio ac labore a nostra Commissione peracto ad schema redi-
gendum,

I. Ex praescripto Commissionis de laboribus Concilii coordinandis,
qued ceterum omnino respondebat voto a pluribus Patribus in hac Aula
expresso quando in Secunda Sessione de schemate Decreti « De Episco-
pis ac de dioeceseon regimine » disceptatum est, in uno eodemque De-
creto principaliora etiam statuta alius Decreti « De cura animarum »
referri debuerunt. Hinc novus titulus schemati datus est, videlicet « De
pastorali Episcoporum munere in Ecclesia ».

II. Ut autem tota materia pertractanda opportune determinaretur
et apte disponeretur, universi Exc.mi Sodales Commissionis Conciliaris
in quinque Subcommissiones distributi sunt, quae sedula opera, adiu-
vantibus Peritis, novum schema apparaverunt, attente perpensis animad-
versionibus, votis et emendationibus, quae a Patribus vel in Aula Conci-
liari vel in scriptis proposita fuerant quaeque octo voluminibus diligenter
collecta sunt.

Textus novi schematis per partes a subcommissionibus praestitutus,
accurate in peculiari coetu Relatorum et Secretariorum quinque Sub-
commissionum mense ianuario disceptatus et perpolitus est ac deinceps
in Coetu plenario mense martio huius anni accuratissime recognitus est
et nonnullis factis innovationibus a Membris Commissionis adproba-
tus est.

Schema deinde iudicio Patrum Commissionis de laboribus Concilii
coordinandis exhibitum est qui votum suum favorabile dederunt atque
cito remittendum esse universis Concilii Patribus statuerunt,

III. At Commissio Conciliaris, superioribus diebus in Coetum Ple-
narium conveniens, novas propositiones schemati addendas esse censuit,
de quibus loquetur nunc Relator designatus.

Patet proinde quanta cum diligentia atque patientia, quantoque
studio et amore adlaboraverint universi Sodales Commissionis nostrae,
Membra et Periti, ad hoc schema Decreti apparandum et expoliendum,
eisque plurimas gratias ex corde agimus, spe freti quod Vos quoque,
Venerabiles Patres, eorum opus laude dignum habere possitis et, oppor-
tunis utique vel necessariis factis emendationibus, huiusmodi schema
Decreti probandum esse statuatis,

Venerabiles Patres,

IV. Antequam iudicium vestrum feratis, considerate, quaeso, noti-
tias, quae in Appendice fasciculi referuntur de studiis ac laboribus a
Commissione de Episcopis et dicecestum regimine, superioribus annis,
diligenter peractis pro exarando schemate Decreti « De cura animarum »,

In praecedenti schemate « De cura animarum », quod elapso anno
Vobis omnibus transmissum fuit, multa proponebantur de re pastorali
argumenta normaeque iuridicae et comsilia practica proferebantur tum
in Decreto proprie dicto tum in Appendicibus eidem adnexis.

Nunc autem in praesenti schemati Decreti « De pastorali Episco-
porum munere in Ecclesia » innumerae quaestiones vel nullo modo indi-
cantur vel solummodo innuuntur: schema enim summa tantum princi-
pla continet atque proponit,

Tamvero tantus labot inanis in Domino non fuit, sed profecto magni
pretii magnaeque utilitatis erit.

Siquidem permulta examinata et excussa de re pastorali argumenta,
tot elaborata a Patribus et Peritis studia ac vota, tam magna producta
animadversionum et documentorum copia, quae fere universum aposto-
latus campum comprehendere videntur, non solum constituunt praecla-
tum testimonium pastoralis sollicitudinis Ecclesiae Pastorum, sed etiam,
quin immo praecipue, uberrimum pracbent fontem investigationis ac
studii amplissimamque efficiunt consiliorum et normarum collectionem
pro recognoscendo Codice Iuris Canonici et pro conficiendis Directoriis
illis pastoralibus, quae a multis Sacris Praesulibus exoptantur.

Quapropter in numero quadragesimo secundo schematis nostri man-
datum generale proponitur, ita ut de omnibus laboribus peractis necnon
de animadversionibus a Concilii Pattibus prolatis debita habeatur ratio
in novis legibus ferendis et in documentis pastoralibus apparandis.

4 — Exc.mus P. D. PETRUS VEUILLOT

Archiepiscopus tit, Constantiensis in Thracia, coad. Parisiensis

RELATIO
Venerabiles Patres,

Iam antea, in secunda nempe huius Concilii sessione, a vobis di-
sceptatum est schema « De Episcopis ac de dioecesium regimine »,
cuins schema hodie vobis propositum est forma emendata, immo et
penitus reformata.

Em.mus ac Rev.mus Cardinalis Praeses Commissionis vobis exposuit
quibus rationibus ducta et qua methodo utens Commissio adlaboravit
in reformato hoc schemate extruendo et componendo.

Modo hutus schematis, cuius singuli articuli suffragiorum longe
maiore parte vel etiam unanimitate approbati sunt, vobis exponam primo
notas proprias atque divisionem, ut deinde, in altera parte, quae nova
in eodem admissa sunt breviter illustrem.

I

1. Notae propriae novi schematis imprimis exponuntur.

a) Primo apparet propositum plura contrabendi in unum.

Amplam materiam nobis iam praebebant duo priora schemata, qui-
bus accedebant non paucae considerationes ex Appendicibus desump-
tae, quippe quas aliqui Patres tanti momenti aestimaverint ut in ipsum
schematis textum inducerentur.

Quae vero particularia nobis visa sunt praetermisimus, illud prae-
cipue intendentes ut munerum quibus in Ecclesia funguntur Episcopi
principia altiora traderemus et figuram Episcopi sua ipsius officia in
Ecclesia navantis componeremus. Maximi quidem momenti est ut syn-
thetice integrum Episcoporum pastorale munus consideretur, quod huc-
usque a nullo umquam Concilio factum est quodque ut complementum
doctrinae in Concilio Vaticano I definitae omnino requiri apparet.

Novus inde ordo materize et nova textus redactio curanda erant,
ut singulae quaestiones apte inter se coordinarentur et schema ad ali-
quam unitatem redigeretur.

b) Praeterea, ut Episcopi figura extruatur, necesse est ut haec
nostra expositio firmiter in doctrina theologica de Episcopatu innitatur.

Hoc propositum, quod quidem consentit cum votis multorum Pa-
trum, a nullo nostrae Commissionis Sodali umquam in dubium vo-

catum est. Nam antequam elaboratio schematis Constitutionis « De
Ecclesia » perficeretur, Em.mus ac Rev.mus Cardinalis Praeses Marella
coram vobis in Aula, haec profercbat: « patet profecto quod, postquam
eiustnodi doctrina (i. e. de Ecclesia) rite determinata et approbata fue-
rit, eidem plene et perfecte aptabuntur notiones et conclusiones quae
in schemate Decreti « De Episcopis et dioecesium regimine » conti-
nentur et ordinem seu relationem habent cum doctrina theologica de
Episcopatu ».

Ad nostram Commissionem quidem non pertinet doctrinam de Epi-
scopatu tradere theologicam. Illas vero propositiones et conclusiones
theologicas iuxta doctrinam in Constitutione « De Ecclesia » traditam in
hoc nostro schemate assumendas aestimavimwus, quae ad perfectam et
theologice fundatam de Episcoporum in Ecclesia munere expositionem
requiruntut.

Quod si per suffragationem quaedam in schemate « De Ecclesia »
mutanda statuantur, eorundem ratio et in textu huius schematis habe-
bitur. Praeterea semper assertiones huius schematis ad mentem doctri-
nae in Constitutione « De Ecclesia » traditae, intellegendas atque decla-
randas esse constat.

¢) Denique hoc intenditur u# expresse de pastorali officio Episcopi
in Ecclesia pertractetur.

Hoc propositum indoli propriae Concilii Vaticani 11, uti illam defi-
nierunt Ioannes XXIII, immortalis memoriae, atque Paulus VI, felici-
ter regnans, respondere manifestum est. Hac ratione Commissio hoc
schema inscribendum censuit: « De pastorali Episcoporum munere in
Ecclesia ». Licet enim tria distinguantur Episcoporum munera in Ec-
clesia, integrum eorundem officium seu munus qualitate pastorali orna-
tum est. Pastoralis enim est modus docendi, sanctificandi atque guber-
nandi. Docet Episcopus, non ut Sacrae theologiae aut sacrorum canonum
magister, sed ut pastor. Sanctificando, non tantum curat ut sacramenta
rite administrentur, sed sollicitus est ut fideles in fide viva instruantur
et ad paschale mysterium participandum adducantur. Gubernat Episco-
pus, non modo ut ita dicam administrativo, sed tanquam pastor ovium.

Aliunde verbum « munus » in praesenti schemate frequenter usita-
tum, sensum habet a Constitutione « De Ecclesia » desumptum. Hoc
enim verbo significatur officium seu ministerium docendi, sanctificandi
et pascendi — simulque cum eodem cohaerens potestas — quod autem
sedulo ab eiusdem exercitio distingui debet. De iis quae hoc exetcitium
respiciunt, in Directorils quae componentur tractabitur.

2. Divisio schematis et ordo in eodem: servatus declarantur.

Prooemium schematis, cuius principaliora elementa desumpta sunt

ex prooemio generali atque ex prooemio primi capitis schematis « de
cura animarum », fundamentum praebet universi muneris Episco-
porum, scilicet missionens quam Christus dedit Apostolis atque inde
eorum successoribus, Episcopis. Haec missio considerari dicitur attentis
« conditionibus hominum consociationis, quae nostra hac aetate ad
novum fertur ordinem ». Praeterea divisionem annuntiat schematis in
tria capita, in quibus diversi successive aspectus muneris seu officii Epi-
scoporum in Ecclesia considerantur.

Exinde, Caput primum de Episcoporum ministerio quoad universa-
lem Ecclesiam agit, iuxta ea quidem quae in Constitutione « de Ecclesia »
declarantur, cum hoc ministerio eminenter splendescat Ecclesiae servi-
tium, quod adimplere valent Episcopi ut membra Collegii una cum Ro-
mano Pontifice et sub Eius auctoritate,

Deinde Caput secundurm de Episcoporum munere in propria dioecesi
tractat.

Tandem Caput tertium de munere quod aliqui Episcopi coniuncti
quoad plures simul dioeceses exercent sermonem facit. Hic ergo agitur
tantum de exercitio collectivo potestatis propriae inhaerentis cuique
Episcopo, quod caute distinguendum est ab exercitio collegialitatis.

II

Modo illustranda veniunt quae nova in boc schemate babentur,
quorum index vobis traditus est

1. Prooemium, quod pro parte novum est, sufficienter iam illustra-
tum est.

2. Caput secundum, quod inscribitur « De Episcopis quoad Ecclesias
peculiares seu dioceceses », in tres dividitur articulos, in quibus succes-
sive considerantur Episcopi dioecesani, Dioecesium circumscriptio, et
tandem Episcopi dioecesani cooperatores. Cum novae tantum sint materia
articuli primi atque pro parte etiam materia articuli tertii, de his solis in
hac generali relatione est agendum,

Articulus primus Episcopos dioecesanos considerat, Episcopos scili-
cet in ea functione quae est ut singuli assignatas sibi dominici gregis par-
tes seu dioeceses tanquam proprii pastores regant. Unde, qui hucusque,
ex obligatione residendi, « residentiales » dici consueverunt, deinceps,
mutato in melius nomine, « dioecesani » vocabuntur.

Imprimis, in n. 11, definitio quaedam traditur dioecesis, petita non
ex efusdem territoriali structura, sed ex diversis intrinsecis ipsius ele-
mentis,



CONGREGATIO GENERALIS LXXXIIT 63

Deinde breviter declaratur natura potestatis Episcopi dioecesani,
tum in se, tum in ordine ad Pastorem universalis Ecclesiae. Statuitur
demum generale principium respiciens et personas in quas et modum
iuxta quem Episcopus curam gerere debet pastoralem: in sua enim dioe-
cesi ipse veluti « missionarius » proponitur, nullis parcens laboribus,
nullam non quaerens aberrantem ovem quam ad Christum adducat.

In subsequentibus nn. 12-18 tria munera episcopalia in concreto
describuntur, De quibus multa plura profecto dicenda erant, sed de
mandato competentis auctoritatis, quaestiones curam animarum respi-
cientes in breviores erant constringendae enuntiationes.

In nn. 12-13-14 de docendi munere agitur: exponuntur finis quem
magisterium Episcopi prosequi debet, ratio seu methodus, qua tra-
denda est doctrina et indicatur quibusnam instrumentis hodie utendum
sit in eadem exponenda. Peculiaris mentio reservatur catecheticae insti-
tutioni, cuius indigitantur finis et subiecta, methodus et subsidia adhi-
benda.

In n. 15 subdit munus sanctificandi, per quod Episcopi figura in suo
veluti theologico centro collocatur.

Ultimo loco, in n. 16, venit munus regendi: spiritus indicatur quo
agatur oportet Episcopus ut Boni Pastoris imaginem plene referat.

Postea guaedam apostolatus formae, quippe quae nostris tempori-
bus peculiari tatione fovendae sint, expresse memorantur (n. 17) atque
quorundam fidelium coetuum pastoralis cura peculiari Episcopi solli-
citudini commendatur (n. 18).

Tandem denique, cum Episcopi in munere suo, spirituali quidem
obeundo, liberi sint oporteat atque independentes a civili potestate,
cumque ideo eorum nominatio ad unam pertineat Auctoritatem eccle-
siasticam, nuperrime Commissioni de Episcopis et dioecesium regimine,
in coetu plenario, opportunum visum est ut in schemate huius Decreti
numeri 18 bis et 18 ter adderentur, quorum textus heic proponitur
Patribus.

N. 18 bis (Episcoporum libertas eorumgue cum publicis potestati-
bus rationes).

In suo apostolico munere obeundo, quod animarum salutem inten-
dit, Episcopi per se plena ac perfecta gaundent libertate atque indepen-
dentia a quacumgque civili potestate. Quare non licet eorum muneris
ecclesiastici exercitium directe vel indirecte impedire neve eos prohibere
quominus cum Apostolica Sede aliisque Auctoritatibus ecclesiasticis et
cum suis subditis libere communicent.

Profecto Sacri Pastores, dum in spiritualem sui gregis curam in-

cumbunt, reapse sociali quoque et civili profectui ac prosperitati con-
sulunt, actuosam in hunc finem cum publicis auctoritatibus, pro sui
officii ratione, operam consociantes atque iustis legibus oboedientiam
et legitime constitutis potestatibus reverentiam, ut decet, suadentes.

N. 18 ter (Libertas in Episcoporum nominatione).

Cum apostolicum Episcoporum officium sit a Christo Domine insti-
tutum atque spiritualem et supernaturalem finem prosequatur, Sacro-
sancta Qecumenica Synodus declarat ius nominandi et instituendi Epi-
scopos esse competenti Auctoritati ecclesiasticae proprium, peculiare
et per se exclusivum.

Quapropter ad Ecclesiae libertatem rite tnendam et ad christifi-
delium bonum aptius et expeditius promovendum in votis est Patrum
ut in posterum nulla amplius laicis concedantur inra aut privilegia
electionis, nominationis, praesentationis vel designationis ad Episco-
patus officium et ut ii quibus hucusque concessa sunt iisdem libenter
renuntient,

Sed animadvertendum est quod, cessante iure praesentationis, nomi-
nationis vel electionis, semper vigeret in favorem Guberniorum privile-
gium praenolificationis officiosae promovendorum ad Episcopatum.

In articulo tertio agitur de Episcopi cooperatoribus in munere pasto-
rali inter quos — practer Episcopos Coadiutores et Auxiliares de quibus
iam in praecedenti Sessione disceptatum est —, adnumerantur praeser-
tim Presbyteri necnon Religiosi.

In primis autem, in numero 25, principium enuntiatur de Curia
dioecesana ita ordinanda ut aptum instrumentum fiat etiam ad opera
apostolatus exercenda, et idcirco suadetur ut Consilium pastorale insti-
tuatur, cuius erit investigare atque perpendere ea quae ad pastoralia
opeta spectant et coetus moderari qui de particularibus actionibus
pastoralibus curant.

Commissio autem Conciliaris proponit ut, iuxta quoque optata plu-
rium Patrum, buic n. 25 addatur, tamquam primum comma, textus
tradens notionem de Vicario Generali et de Vicariis Episcopalibus, quae
exhibetur in pagina 28, nota 17 schematis Decreti.

In n. 26 exponitur quomodo oporteat non solum ut singulorum sa-
cerdotum dioecesanorum voluntates plene cum Episcopo consocientur,
sed etiam ut iidem magna caritate inter se sint uniti. In memoriam prae-
terea revocatur obligatio qua tenentur impendendi superflua bona tem-
poralia, quae occasione officii sacri sibi comparant, ad pauperes adiu-
vandos et ad dioecesis necessitates sublevandas.

Hodiernae vitae condiciones omnino exigunt ut paroecialis structu-
ra compleatur per apostolatus opera indolis supraparoecialis, de quibus
proinde agitur in n. 27.

De parochorum officio, in n. 28 breviter exponuntur quae attinent
ad finem actionis pastoralis, ad curam de omnibus habendam, ad opus
magisterii et opus sanctificationis et officium pastoris exsequendum,

In n. 29 principium enuntiatur de libertate qua Episcopus frui debet
in nominatione parochorum facienda, et ideo proponitur ut quaelibet
iura praesentationis, nominationis vel reservationis supprimantur, salvo
tamen ture Superioris Religiosi quoad designationem suorum subditorum
quos ipse Superior melius coghoscere potest.

Ttem, expresse statuitur ut stabilitas parochorum, et proinde etiam
eorundem amotio vel translatio unice dependeant ex cura animarum
apte exercenda. In Codice Iuris Canonici recognoscendo normae prae-
finientur in re servandae,

Praeterea, propter eandem rationem boni animarum principium
statuitur de renuntiatione facienda a parochis, qui ob ingravescentem
actatem impediuntur ab officio rite et fructuose adimplendo; de quibus
admittitur norma similis illi quae pro Episcopis statuitur.

De Religiosis agitur quatenus opera apostolatus in dioecesi exercent.
Qua de re duo principia in n. 33 enuntiantur:

1) Sarta tecta sit oportet dioecesana disciplina sub auctoritate
Episcopi in iis quae attinent ad muneris pastoralis exercitium; Episco-
pus enim, in dioecesi, dux est apostolatus;

2) Religiosi debent se vere Religiosos praebere, ut fructuose in
sacro ministerio adlaborare queant.

Hine, ex primo principio infertur Religiosos ab Episcopo advocari
posse ad varia ministeria pastoralia exercenda, praesertim ad paroecias
regendas; itemque Religiosos praescriptionibus Episcopi subiici in his
quae spectant ad curam animarum, ad praedicationem verbi Dei, ad
catecheticam institutionem, ad opera apostolatus, ad decorem status
clericalis.

Attamen, expresse declaratur in suo robore manere privilegium
exemptionis Religiosorum, quod ordinem Institutorum internum potis-
simum respicit. Quod attinet autem ad ordinem externum, casus eorum
dependentiae ab Episcopo considerari debent maiori cum amplitudine:
« prout episcopale munus perfungendum et animorum rite ordinanda
curatio requirunt » {Pius XII, Alloc. 8§ dec. 1950).

Sed animadvertendum est praeterea quod exemptio Religiosis ideo
concessa est ut Summus Pontifex de iis facilius disponere possit pro
inceptis in bonum Ecclesiae universae.

At magna pars apostolatus, hodiernis, praesertim temporibus, est
supradioecesana, imo et universalis, et idcirco immediatus Apostolicae
Sedis interventus requiritur.

Sic itaque haec tria prae oculis habeantur oportet: 1) quammaxima
Religiosorum petfectio in ordine interno est ptocutanda; 2) integra esse
debet Religiosorum facultas ut a Romano Pontifice vocari valeant iuxta
boni communis totius Ecclesiae exigentias; 3) libera servanda est facultas
Episcopi otdinandi et moderandi opera apostolatus, quae in dioecesi
petficiuntur.

Ratione huius postremi principii dicitur in schemate, n. 32, Reli-
giosos sacerdotes « vera quadam ratione ad clerum dioecesanum pet-
tinere », et alios Religiosos, viros vel mulieres, « peculiari ratione partes
esse familiae dioecesanae »,

Adnotare iuvat quod Summus Pontifex Paulus VI, feliciter regnans,
eiusmodi doctrinam aperte exposuit die 23 maii 1964: « Magnopere
Nobis cordi est ut religiosorum sodalium navitas cum Sacrae Hierar-
chiae normis concordi ratione procedat. Religiosorum enim Ordinum
exemptio nullo modo constitutioni, divinitus Ecclesiae datae, repugnat,
vi cuius quilibet sacerdos, praesertim in sacti ministerii perfunctione,
Sacrae Hierarchiae parere debet ».

Venerabiles Patres,

Si multas ob causas Constitutio « De Ecclesia » iure habenda est
ut praecipuum Concilii Vaticani II opus, vobis non eflugiet momentum
huius schematis. Ftenim nonnisi per munera episcopalia pastoraliter
exercenda, universo orbi apparebit Ecclesia « sine macula, sine ruga »,
ut haud raro Ioannes XXIII, sanctae memoriae, affirmare solebat. Hoc
autem schema id praesertim intendit ut munera episcopalia declarentur
eorumque pastoralis ratio affirmetur; ut singuli Episcopi, tanquam pro-
priae gregis pastores et Ecclesiae universalis sponsores, in posterum ad
bonam frugem perducant huius Concilii labores; ut omnes et singuli Epi-
scopi, una cum Romano Pontifice concordes, huius aetatis condicionibus
apte respondere valeant.

APPENDIX

DE VARIIS REDACTIONIBUS ET RECOGNITIONIBUS SCHEMATIS DECRETI
« DE CURA ANIMARUM »

Commissioni de Episcopis ac dioeceseon regimine praeparatoriae Con-
cilii Oecumenici Vaticani Secundi gravissimum et amplissimum inter alia
commissum fuit argumentum pertractandum, quod inscribebatur: « Prae-
cipuae de animarum cura quaestiones »; gravissimum, dquia arduae sunt
huiusmodi quaestiones, multae quidem prudentiae magnique consilii, atten-
tis praesertim hodiernis apostolatus necessitatibus atque dificultatibus; am-
plissimum vero argumentum, quia innumera sunt pastoralia problemata, quae
Sacrorum Pastorum animum percellunt, quaeque nullis limitibus circum-
scripta, totam fere ecclesiasticam disciplinam comprehendere possunt.

Idcirco consultationes multae factae sunt, antequam studii ac laboris
limites rationesque definitentur, Universi Commissionis praeparatoriae Soda-
les, Membra et Consultores, consociatam operam contulerunt: octo apparata
fuerunt schemata; decem et octo vota exhibita sunt et quinquaginta respon-
siones in scriptis datae sunt a Sodalibus Commissionis.

Schema Decreti, quod Commissioni Centrali praeparatoriae Concilii pro-
positum fuit, tres habuit conscriptiones seu redactiones: amplissimam (octo-
ginta paginarum absque notis), breviorem (quinquaginta paginarum) et bre-
vem (triginta sex paginarum).

Redactio brevis, Commissioni Centrali proposita, in duas dividebatur
partes, quarum prior de cura animarum in genere agebat, altera vero de
cura animarum in particulari,

Prior pars duo capita habebat, quorum prius principia generalia enun-
ciabat de redemptione universali per Apostolos in Ecclesia communicanda,
de actione pastorali in Ecclesia et de actione Episcoporum ad redemptionem
communicandam hominibus; alterum caput practicas normas proponebat
de delectione et institutione Cooperatorum Episcopi; de Episcopo magistro
et doctore fidei; de Episcopo pontifice; de Episcopo patre, pastore et servo;
de Episcopo sponsore Ecclesiae universalis.

In altera parte schematis, quae de cura animarum in particulari agebat,
normae practicae statuebantur pro spirituali quorumdam fidelium coetuum,
qui in difficilioribus adiunctis versantur et proinde stabilem et ordinatam
curationem habere plerumque non possunt: scilicet de emigrantibus, mariti-
mis, agronavigantibus, nomadis, peregrinatoribus seu furistis, et de fideli-
bus materialismi erroribus infectis, In Commissione Centrali Patres hanc
mentem patefecerunt: ut schema propositum, laude sane dignum, brevius
fieret et cum aliis similibus schematibus in unum componeretur.

Hoc opus aggressa est Commissio de Episcopis et operam contulerunt
Secretarii et Periti aliarum Commissionum, praesertim de disciplina cleri
et populi christiani et de Religiosis, quarum intererat.

Communes conclusiones subiectae sunt examini Subcommissionis Cen-
tralis de materiis mixtis, quae rursus schema reduxit et cum aliis schema-
tibus apte composuit, novum schema redigens, cui titulus « De pastorali
Episcoporum munere deque cura animarum ».

Hoc novum schema in duas dividebatur partes, quarum prior quattuor
capita comprehendebat scilicet: 1) de Episcoporum officiis; 2) de rationibus
inter Episcopos et parochos deque obligationibus ac muneribus parocho-
rum; 3) de parochorum nominatione deque corumdem stabilitate, amotione
et translatione; 4) de rationibus inter Episcopos et Religiosos praesertim
quoad apostolatus opera exercenda.

Altera vero pars in octo capita erat dispertita: id est: 1) de catechetica
populi christiani institutione; 2) de pastorali cura fidelium opificum; 3} de
pastorali cura fidelium migrantium; 4) de pastorali cura fidelium maritimo-
rum; 5) de pastorali cura fidelium agronavigantium; 6) de pastorali cura
fidelium nomadum; 7) de pastorali cura fidelivm peregrinatorum; 8) de pa-
storali cura fidelium ne materialismi erroribus inficiantur.

Huiusmodi schematis duae editiones curatac sunt ab ipsa Subcommis-
sione Centrali Cardinalitia de materiis mixtis; una amplior, quae nonaginta
paginis constabat absque notis; altera brevior, quae sexaginta paginas ha-
bebat.

Redactio brevior, cui titulus datus est « De cura animarum », opportu-
nis notis instructa, quas ipsa Commissio Conciliaris apponendas curavit,
typis edita est in serie tertia schematum Constitutionum et Decretorum,
ex quibus argumenta in Concilic disceptanda selecta sunt (Typis Polyglottis
Vaticanis, 1962, pp. 91-180).

Mense ianuario anni 1963 schema Decreti « De cura animarum » iudicio
Patrum Commissionis de laboribus Concilii coordinandis subiectum fuit.
Quae Commissio, E.mo Cardinali Dopfner referente, statuit, ut quaedam
capita recognitioni Codicis Iuris Canonici demandarentur, quaedam vero
Directotio vel Manuali pastorali conficiendo. Quaestiones autem de cura
animarum in Concilio ita pertractari deberent: Congregationi Generali bre-
vissima quaedam « Resolutio » proponenda erat, continens et mandatum ad
rem in Codice Turis Canonici recognoscendo tractandam vel ad Manuale aut
Directorium conficiendum et principia fundamentalia atque normas directi-
vas generalissimas de materia in his documentis elaboranda. Taec vero
materia in Concilio Patribus tradenda erat per modum Appendicis ad schema:
appendices tamen in Concilio non erant discutiendae, sed unusquisque Pater
libere poterat animadversiones suas scripto facere easque remittere Secte-
tario Generali,

Hutusmodi decisiones litteris diei 31 ianuarii 1963 Commissioni Con-
ciiari nostrae significatae fuerunt et statim peculiaris Subcommissio Mem-
brorum et Peritorum opus recognitionis schematis ad mentem Commissionis
de laboribus Concilii coordinandis aggressa est illudque absolvit die 20 mar-
tii 1963. Commissio de laboribus Concilii coordinandis schema noviter

digestum pleno consensu die 26 martii adprobavit laudibusque cumulavit,
ita ut schema, typis impressum, remitti potuerit universis Concilii Patribus
mense maio eiusdem anni,

Iamvero schema constabat Decreto in Congregatione Generali discu-
tiendo et septem Appendicibus, de quibus in Aula Conciliari nulla facienda
erat disceptatio,

Attamen ob temporis angustias sic apparatum schema examinari non
potuit perdurante secunda Sessione Concilii,

Moderator: Maximas gratias agimus em.mo praesidi et exc.mo rela-
tori pro introductione et toti commissioni pro labore strenue confecto.

Audiant nunc Patres! Patres, qui de schemate hoc loqui velint, bene
advertant disceptationem solummodo fieri de partibus nondum discus-
sis, i. e. de prooemio et de iis numeris cap, IT in elencho nobis tradito
assignatis.

Quoad prooemium audivimus modo ab exc.mo relatore propositio-
nes doctrinales in hoc schemate statuendas sive mutandas esse secun-
dum suffragia de cap. III in schemate de Ecclesia, proinde hic videntur
non esse discutiendae.

Patres enixe rogantur ut, loquendo, inter hos limites remaneant.

5 — PATRUM ORATIONES

4

Em.mus P. D. PAULUS carp. RICHAUD
Archiepiscopus Burdigalensis

Em.mi ac venerabiles Patres,

De cap. IIl huius schematis, scil. quoad munus pastorale episcopo-
rum in Ecclesia, et speciatim in eorum munere regendi dioeceses suas,
intendo reverenter et simpliciter proponere quasdam observationes prac-
ticas, quae sunt maximi momenti in concreta re pastorali.

Existimo enim, ni fallor, quod ad commissionem postconciliarem de
revisione Iuris Canonici nimis puncta reservantur de quibus oporteret
forsan quod Concilium ipsum statueret. Quamvis em.ma ac rev.ma mem-
bra huius commissionis certo certius pollent singulari scientia ac com-
petentia, auctoritatem suppletivam et necessariam gaudebunt si omnes
Patres in aula antea determinant quaedam principia essentialia, meo sensu,

ad ditimendas aliquas res practicas sed' praestantiores in regimine ec-
clesiastico.

In primis venit quaestio, omnino gravis et urgens, de modo amo-
tionis et translationis parochorum, quae non satis accurate exponitur
pag. 18 fasciculi sub n. 29.

Sunt etenim permulti sacerdotes qui, ferventer in memoriam revo-
cando promissionem oboedientiae solemniter in ordinatione sacerdo-
tali prolatam, repente ac sine ulla haesitatione accipiunt ex animo ge-
neroso novam nominationem a praelato nuntiatam. Deo Gratias!

Sed pro aliis qui aliquas difficultates plus minusve legitimas prae-
bent, quid faciendum, si vere volumus regimen pastorale assumere ob
bonum commune dicecescos et secundum evangelisationem efficacem
animarum cum ratione obiectiva et coniuncta?

Fateor simpliciter quod actuales dispositiones Iuris Canonici mihi
videntur non respondere hic et nunc ad realem experientiam. Sane,
bene proponuntur causae quae legitimant amotionem aliquam. Sed, in
casu reluctantiae, obligatio alicuius recursus ad quosdam consultores,
inter clerum electos, non est sine duplici periculo. Primum adest quod
isti digni consultores, extra curiam dioecesanam assumpti, non cogno-
scunt vere conditionem anteriorem huius sacerdotis de quo agitur. Se-
cundum periculum venit a diminutione evidenti auctoritatis episcopi
qui sic ad iudicium suorum sacetdotum submittit causam de qua non
potest aliquando omnia elementa proferre.

Atqui medium simplicissimum et quod non praebet ista incommoda
et quod humiliter propono, est tantummodo recursus ab episcopo ad
archiepiscopum provinciae huius sacerdotis, et ab archiepiscopo, si ac-
cidit de archiepiscopo, ad alium archiepiscopum determinatum, sicut
habetur in causis matrimonialibus. Cur non in causis ecclesiasticis?

Iste modus revera impedit omnem sententiam arbitrariam et exces-
sivam a parte episcopi et aliunde haec maior episcoporum libertas in
amotione parochorum non est sine maxima consequentia erga actionem
pastoralem et sanctitatem sacerdotalem. Tempus est ut, saltem pro
parochis, aliqua notioc medievalis evacuetur, i. e.: beneficii. Parochi
sunt pro paroeciis, sed non paroecia pro parocho. Secus inutile est loqui
de renovatione cleri, si servetur talis institutio quae vulnerat spiritum
oboedientiae ac paupertatis. Porro sunt nunc multi sacerdotes qui aspi-
rant ad talem adaptationem cum optimo sensu evangelico.

Practerea de hoc schemate pauca alia dico. Valde optandum est
ut Concilium determinet saltem aliquas materias secundarias circa quas
conferentiae episcopales possint statuere sine recursu ad Sedem Apo-
stolicam.






